
Айнұр БАТТАЛОВА,
«Сыр бойы»

Халқымыз қашанда әйел-ананы отбасының ұйытқысы, сұлулық пен адалдықтың 
символы ретінде бағалап, ерекше сый-құрметпен қарайды.  Сондықтан да «Қыз – өмірдің 
гүлі», «Жұмақ – ананың табанының астында», «Әйел бір қолымен бесікті, екінші қолымен 
әлемді тербейді» деп қыз баланы, әйелді әрдайым қолпаштап, көтермелеп отырған. Осы 

орайда ананы ардақтауды, қызды қадірлеуді жас ұрпақ санасына сіңіруде тәрбиелік маңызы 
зор түрлі іс-шаралар ұйымдастырылып келеді. Бұл тұрғыда Қызылорда облысының өзгеге 

үлгі болатын ілгері ісі бар. Соның бірі –  бейсенбіде Сыр өңірінде  өткен «Анаға тағзым» 
республикалық Аналар форумы. Оның аясында бірнеше шара ұйымдастырылды. 

Форумға қатысушылар  алдымен облыстық тарихи-өлкетану музейінде болып, «Шірік-
Рабат сақ жауынгері» және «Сығанақ ханшайымы» реконструкциясының таныстырылымын 

тамашалады.

https://twitter.com/syrboyi

e-mail: syrboyi@yandex.kz          /          www.syrboyi.kz

ЕСКІ ЖОБА ЕСІРКЕМЕДІ
Сонымен, өткен аптада Үкімет бас

шысы Әлихан Смайылов жаңа бағдар
ла маны таныстырды. Жобаны «Отбасы 
банк» пен «Бәйтерек» АҚ бірлесе әзірлеп 
жатыр. 

– «92025» бағдарламасы – 9 пайыз
бен 25 жылға дейін берілетін ипотекалық 
несие. 9 деген қазір өте төмен пайыздық 
ставка», – деді Ә.Смайылов. 

Премьерминистрдің айтуынша, 
бағдарламаны іске асыру үшін есептеу 

жүргізіліп жатыр. Жыл сайын 150 млрд 
теңге бөлінуі мүмкін. Сол арқылы 8 мың 
адам ипотекаға мүмкіндік алады. 100 
млрд теңге нарықтан тартылса, қалған 50 
млрд теңгені «Отбасы банк» өзінің таза 
табысынан қарастырмақ екен. Тағы бір 
ерекшелік, бағдарлама негізінен жастарға 
арналады. Бұл да себепсіз емесі анық, 
осыған дейін Мәжіліс депутаттары жас
тар ипотека алуы үшін өзге бағдарлама
лар да алғашқы жарна ретінде сұралатын 
50 пайыз мөлшерді жинай алмайтынын 
талай ескерткен. Кезекті бағдарлама 

сол олқылықтың орнын аз да болса 
толтыратындай көрінді. 

Алайда бағдарлама алдыңғылар 
секілді дау тудырмай ма деген күмән да 
жоқ емес. «72025»ті меңзеп отыр мыз, 
ол бағ дарлама 2018 жылдың жа зын  да 
басталып, содан бері мыңдаған қа зақ
стан дықтың баспаналы болуына жәр
демдесті. Бірақ 2021 жылдың 19 мамы
рында Қаржы нарығын реттеу және 
дамыту агенттігінің төрағасы Мәдина 
Әбіл қасымова «72025» бойынша қар
жы лан дырудың тоқтайтынын жария 
еткені сол, бағдарламаның аясында дау 
туын дай бастады. Себебі мемлекет нарық 
прин циптеріне орын босатып, біртіндеп 
несиелеу бағдарламаларынан шығуы 
ке рек болатын. Ол бойынша Ұлттық 
банк 2023 жылдан бастап мемлекеттік 
бағдарламаларды қаржыландырудан 
кете бас тайтыны айтылған. Солай істеді 
де, «72025» биыл түбегейлі тоқтағаны 
белгілі. 

Мәселенің төркіні неде жатыр? Негізі 
«72025» бойынша 1 жылға 100 миллиард 
теңге қарастырылып отырды. Бірақ ол 
сомма сұраныстың көптігінен жетпеді. 
34 жыл бұрынғы нарықпен әр үйді 20 
миллион теңгеден бағаласақ, әрі кетсе 5 
мың баспана алуға жетті. Ақыры көпшілік 
бекітілген лимитті алып тастауды талап 
етті. Жауаптылар лимитті көбейте 
алмайтыны белгілі. Қосымша қаржы тағы 
да шығынды талап етеді. 2022 жылдың 
29 қыркүйегіндегі ақпарат бойынша «7
2025» аясында 54 022 займ берілген, ол 
үшін 701,5 млрд теңге қаржы бөлінген. 
Ұлттық банк таратқан дерек бойынша, 
бағдарлама аясындағы займдардың 
басым бөлігі Астана (287,4 млрд теңгеге 
18914 займ), Алматы (157,8 млрд теңгеге 
10712 займ) және Шымкент (48,2 млрд 
теңгеге 4008 займ) қалаларына тиесілі. 
Ақыры бағдарламаның қаржыландыру 
көлемі 1 трлн теңгеге жетіп, тоқтады.

САРАП

БАСПАНАСЫЗДАРДЫҢ БАЗЫНАСЫН АЗАЙТА МА?
«9-20-25»:

Мадияр ТӨЛЕУ,
«Сыр бойы»Sb

Келер жылдан бастап елімізде «9-20-25» мемлекеттік тұрғын үй 
бағдарламасы пайда болмақ. Атынан-ақ түсінікті, бұл – соңы даулы болып 
біткен «7-20-25» жобасының жаңа формадағы, сәл жетілдірілген жалғасы. 

Көптен бері ойластырылған балама бағдарлама халықтың баспаналы 
болуына септескелі тұрғанымен, келесі бір қолайсыз жақтары барын жоққа 

шығара алмаймыз.

САҚ МӘДЕНИЕТІНІҢ 
ЖАУҺАРЫ

Осы ісшарада облыс әкімі Нұрлыбек Нәлібаев  
Сыр елінің келешек брендіне айналатын жәдігерлер 
– алтын киімді «ШірікРабат сақ жауынгері» және 
алтын әшекейлі «Сығанақ ханшайымы» мүсіндерін 
облыстық музейге табыстап,  қызылордалықтарды 
музей қорының толығуымен құттықтады. 

– Бүгін музейге Сырдарияның бойында 
өмір сүрген сақ мәдениетінің жауһары – алтын 
киімді «ШірікРабат сақ жауынгері» мен Алтын 
Орда кезеңіндегі Ұлы дала көшпенділерінің 
өркениетін паш ететін алтын әшекейлі «Сығанақ 
ханшайымы» мүсіндері тапсырылды. Мүсіндер 
археологғалымдардың ғылыми негіздемелеріне 
сай жасалды. 

Желтоқсанның 89ы күндері еліміздің бас 
қаласы – Астанада Қызылорда облысының өнер 
күндері өтеді. Мәдени ісшара аясында ұйым
дастырылатын «Сыр өңірі – Түркі дүниесінің алтын 
бесігі» көрмесінде «ШірікРабат сақ жауынгері» 
мен «Сығанақ ханшайымының» алтындатқан 
мүсіндері елорда жұртшылығына таныстырылады. 
Мәдени мұрамызды зерттеп, сақтап, болашақ 
ұрпаққа мирас ету жолындағы жұмыстарыңызға 
табыс тілеймін! – деді облыс әкімі. 

Ісшарада тарихи жәдігерлерді жаңғыртуға 
атсалысқан белгілі археологғалымдар Жолдасбек 
Құрманқұлов және Әзілхан Тәжекеев сөз сөйледі.

Айта кетейік, мүсіндерді реконструкциялауға 
облыстық бюджеттен 40 млн теңге бөлінген. 
Туындыларды археологғалымдар Жолдасбек 
Құрманқұлов және Әзілхан Тәжекеев, реставратор 
Қырым Алтынбеков, Өзбекстан және Татарстан 
Республикаларының ғалымдары Айсұлу Жап
парбергенқызы, Людмила Макласова жасаған.

 Әзілхан Тәжекеевтің айтуынша, «Сығанақ 
ақсүйек әйелі» – бірегей жәдігер. Оны Орталық 
Азияны зерттеу халықаралық институты мен Қожа 
Ахмет Яссауи атындағы халықаралық ҚазақТүрік 
университеті мамандарының бірлескен зерт теу 
тобы Сығанақ қалашағы маңынан тапқан. Жә
дігердің алғашқы кейпін қазба авторы, Я.Гулямов 
атындағы археология институтының (Өзбекстан 
Республикасы) аға ғылыми қызметкері, Өзбекстан 
Республикасы ҒА Қарақалпақстан филиалы 
Қарақалпақстан гуманитарлық ғылымизерттеу 
институтының археология бөлімінің меңгерушісі 
А.Искандеровамен бірлесе отырып жасаған. Бас 

сүйегінің негізіндегі графикалық реконструкциясын 
Ресей ғылым академиясының Уфа федералдық 
ғылымизерттеу орталығының Тарих, тіл және 
әдебиет институты этнология бөлімінің ғылыми 
қызметкері А.Нечвалода орындады. Киім үлгілерін 
Алтын Орда дәуіріне жататын деректер мен қазба 
жұмыстары барысында табылған материалдарға 
сүйене отырып Татарстан Ғылым Академиясы, 
А.Халикова атындағы Археология институтының 
ғылыми қызметкері Л.Макласова жасаған. 

«Сығанақ ханшайымы»  республикалық форум
дағы барша аналарға арналған тамаша тарту болды. 

ӘЙЕЛ – 
ҰЛТ ТӘРБИЕШІСІ

Форум жұмысы онан соң пленарлық отырыспен 
жалғасты.

Үшінші республикалық форумның Сыр 
өңірінде өтуінің символдық мәні бар. Облыс әкімі 
Нұрлыбек Нәлібаевтың тікелей ұсынысымен, 
меценаттар қолдауымен қыркүйек айында 
Қызылорда қаласында «Анаға тағзым» орталығы 
ашылып, бүгінде жұмысы қарқынды жүруде. 

Ісшараға ҚР Парламенті Сенатының 
депутаты Ақмарал Әлназарова, Қазақстан халқы 
Ассамблеясы жанындағы республикалық Аналар 
кеңесінің төрағасы Назипа Шанаи, өңірлерден, 
аудандардан делегациялар, облыстың зиялы қауым 
өкілдері, еңбек ардагерлері, мәслихат депутаттары, 
көпбалалы аналар қатысты. Барлық өңірлердің 
Аналар кеңесінің төрайымдары мен мүшелері, 
аудандардағы әйелдер кеңестерінің мүшелері 
онлайн режимде қосылды. 

Қонақтар үшін Сыр елінің өнерлі қыз
келіншектері жасаған өнімдер көрмесі ұйым
дастырылды. Көрмеге түйе және ешкі сүтінен 
жасалған табиғи сабын, ұлттық киімдер мен 
әшекейлер, түрлі техникалармен салынған карти
налар және өзге де ерекше қолөнер бұйымдары 
қойылды.

Мәжілісті ҚР Парламенті Сенатының депутаты 
Ақмарал Әлназарова ашып, жүргізді. Сенатор 
әйелдердің, аналардың қоғамдағы рөлі туралы 
айта келіп, елімізде нәзік жандыларды қолдау 
бағытында атқарылып жатқан жұмыстар мен 
отбасыдемографиялық ахуалды жақсартуда қолға 
алынған шараларға тоқталды. 

– Қазақстан демократиялық, зайыр лы, құ қық 
тық және әлеуметтік мемлекет ретінде адами капи
тал ды биік қояды. Мемлекетіміздің Конституция
сын да «неке мен отбасы, ана мен әке және бала 
мем лекеттің қорғауында» деп  анық көрсетілген. 

ӘДІЛДІК – 
ӘЛЕМНІҢ ТІРЕГІ

– Баршаңызды облыстық соттың 85 жылдық 
мерейтойымен құттықтаймын! Тәуелсіз сот, қуатты 
құқық қорғау органдарын құру, қалыптастыру – 
демократиялық, құқықтық мемлекетті нығайтудың басым 
бағытының бірі. Мемлекет басшысы ҚасымЖомарт 
Тоқаев: «Шын мәнінде, сот жүйесі тиімді болса, қоғамда 
заң үстемдігі берік орнығады. Реформалар да табысты 
жүзеге асырылады. Түптеп келгенде, бұл азаматтардың 
тұрмыс сапасы мен қауіпсіздігіне оң әсер етеді», – деп 
реформалардың маңызын атап өткен болатын. Облыстық 
сот әділдік қағидасының өміршең болуы жолында нақты 
істерді жүзеге асырып келеді. Облыстық сотқа ұзақ 
жылдар басшылық еткен Сейдағали Елшібаевті, Жұматай 
Ерімбетовті, тәуелсіздіктің алғашқы он жылдығында 
төрағалық еткен Бекзатхан Асқаров, Мерғали Ыбыраевты, 
осы салада еңбек еткен өзге де ағаларымызды құрметпен 
еске аламыз, – деді облыс әкімі.

Салтанатты жиында аймақ басшысы сала ардагерлері 
мен қызметкерлеріне Құрмет грамотасы мен Алғыс хат, 
«Құрметті судья» атағы мен өзге де марапаттар табыс етті. 

Облыстық сот төрағасы Әділхады Шығамбаев 
облыстық соттың құрылу тарихы, қалыптасу, 
азаматтардың құқығы мен бостандығының қорғалуына 
қосқан өлшеусіз үлесі туралы айтты.

Мерейтойлық шарада облыстық соттың отставкадағы 
судьясы Аманкелді Әнуарбековке «Құрметті судья» ата
ғы берілді. Сондайақ, ұзақ жылдар бойы жемісті еңбек 
еткен сала ардагерлеріне ІІІ дәрежелі «Мінсіз қызметі 
үшін» медалі табысталды. 

ҚР Судьялар Одағының Орталық Кеңесінің мүшесі, 
ҚР Жоғарғы Сотының отставкадағы судьясы Владимир 
Борисов облыстық сот тарихында білімі мен өмірлік 
тәжірибесі мол, адамгершілік, әділдік, ізгілік қасиеттерін 
биік қойған бірқатар аға буын өкілдерінің еселі еңбегі 
жайында ой қозғады. Ол ҚР Судьялар Одағының «Жеті 
жарғы» төсбелгісімен сала ардагерлерін, судьяларды 
марапаттады. 

ОБЛЫСТЫҚ СОТ – 85 ЖЫЛ

ЖҰМЫР ЖЕР
ЖҮРЕК СӘУЛЕСІНЕН НӘР АЛАДЫ

РЕСПУБЛИКАЛЫҚ АНАЛАР ФОРУМЫ

Кеше Н.Бекежанов атындағы облыстық 
қазақ академиялық музыкалық драма 

театрында облыстық соттың құрылғанына 85 
жыл толуына орай салтанатты шара өткізілді. 

Оған облыс әкімі Нұрлыбек Нәлібаев қатысып, 
сала қызметкерлері мен ардагерлерін айтулы 

мерекемен құттықтады.

Sb
Әділжан ҮМБЕТ,
«Сыр бойы» 

ИНВЕСТИЦИЯ 
КӨЛЕМІ 
ҰЛҒАЙЫП КЕЛЕДІ

Облыстың әлеуметтік-
экономикалық әлеуеті артып келеді. 

Әсіресе, инвестиция тарту көрсеткіші 
ұлғайып, жыл басынан бері 386,4 млрд 

теңгені құраған. Бұл туралы өңірлік 
коммуникациялар қызметінде өткен 

брифингте облыс әкімінің бірінші 
орынбасары Серік Қожаниязов айтты.

Биыл облысқа 472 млрд теңге инвестиция 
тарту жоспарланған. Бұл өткен жылмен 
салыстырғанда 59 млрд теңгеге артық. 
Жыл басынан бері өңірге 386,4 млрд теңге 
инвестиция тартылып, 27,7 пайыздық өсім 
қалыптасты.

– Оның 73,6 пайызы жеке инвестициялар 
есебінен. Сондайақ, биыл кәсіпкерлік сала
сында 3561 жобаға қаржылай қолдау көрсеті
ліп, жүзеге асырыла бастады. Кәсіпкерлікті 
дамыту жөніндегі ұлттық жоба аясында жыл 
басынан бері 24,6 млрд теңгені құрайтын 690 
жоба субсидияланды. Бұдан бөлек, аймақта 
шағын және орта кәсіпкерлік субъектілер 
саны 10,3 пайызға ұлғайып, 71 мыңға жетті. 
Экономикалық белсенді халық тың үштен 
бір бөлігі кәсіпкерлік саласында жұмыспен 
қамтылды. Шағын және орта кәсіпкерліктің 
экономикадағы үлесі өткен жылы 19,1 
пайызды құраса, биыл бұл көрсеткіш 21,5 
пайызға жеткізілмек, – деді С.Қожаниязов.

Аймақ

1-бет 

1-бет 

1-бет 

Сонымен қатар, алдағы 
үш жылда агроөнеркәсіп 
саласында өңделген өнім үлесін 
70 пайызға ұлғайту мақсатында 
11 инвестициялық жоба қа
рас тырылған. Бүгінде оның 8 
жобасы жүзеге асырылды. Биыл 
егін көлемі өткен жылмен са
лыстырғанда 4,8 мың гектарға 
ұлғайып, 193,4 мың гектарға 
дән себілді. Ал күріштің көлемі 
89 мың гектарды құрады. 
Күріштен 503,3 мың тонна, 
картоптан 94,4 мың тонна, 
көкөністен 152,1 мың тонна, 
бақша өнімдерінен 246,6 мың 
тонна өнім жиналды. 

– Аймақта су тапшылығы 
сезілуде. Осыған сәйкес, егін 
көлемін әртараптандыруға 
ба  сым дық берудеміз. Сәй
ке сінше, 2025 жылға қарай 
күріш алқабы бөлінген су 
көлеміне қарай 80 мың гектарға 
тұрақтандырылып, суды аз 
қажет ететін дақылдардың 
егін көлемін 8,7 мың гектарға 
ұлғайту көзделуде, – деді 
С.Қожаниязов.

Сондайақ, облыс әкімінің 
орынбасары су тапшылығы 
мәселесінің алдын алу бойынша 
негізгі шараларды атап өтті. 
Биылғы вегетациялық кезең 
су тапшылығы жағдайында 
өтті. Мемлекетаралық су 
шаруа шылығын үйлестіру 
комис сиясында «Шардара» су 
қойма сына 2,4 млрд шаршы 
метр немесе жоспарланған су 
көлемінің 57 пайызы түсті. 
Осы ған қарамастан жауапты 
ми  нистрліктермен және ша р уа
лармен бірлесіп, егілген егістік
ті судан қалдырмау шаралары 
жүргізілді. Арнайы жұмыс тобы 
құрылып, шаруашылықтарға 
су кезекпен берілді. Шаруалар 
жоғары орналасқан жерлерге 
су жеткізу және қашыртқыдағы 
суды екінші мәрте пайдалану 
үшін 351 насос қолданды.

– Сонымен қатар, Су 
ресурстары және ирригация ми

нистрлігімен бірге «Қызылорда 
облысындағы суармалы жүйе
лерді қалпына келтірудің жол 
картасын» әзірледік. Соның 
аясында облыста тасқын су
ларды жинақтау, суармалы 
суды бөлу мен есепке алу 
процестерін автоматтандыру 
арқылы ирригациялық инфра
құрылымды қайта құру мен 
жаңғырту шаралары жүр
гізі летін болады. Сондайақ, 
Үкі метпен бірлесіп 1 млрд 
текше метрге дейін тасқын 
суды жинақтауға арналған 
«Қараөзек» су қоймасын салу 
жоспарлануда, – деді облыс 
әкімінің бірінші орынбасары.

Жыл соңына дейін аймақты 
газдандыру деңгейі 75 пайызға 
жеткізіледі. Биыл 26 газбен 
жабдықтау жобасын жүзеге 
асыруға барлығы 9,3 миллиард 
теңге қаржы бөлінген. Жыл 
басынан бері облыс аумағында 4 
елді мекен табиғи газға қосылып 
үлгерген. Ал 8 елді мекеннің 
газдандыру жұмыстары аяқ
талуға жақын. Осылайша, 12 
елді мекеннің 40 мыңға жуық 
тұрғыны табиғи газдың игілігін 
көретін болады.

Мемлекет басшысының 
тап  сырмасына сәйкес, халықты 
100 пайыз таза ауызсумен қам
тамасыз ету көзделген. Бүгінде 
өңірімізде кешенді жоспар әзір
леніп, тиісті жұмыстар тізбегі 
қалыптасқан. Бұл бағытта 
биыл 23 жобаға 7,2 миллиард 
теңге қаржы бөлінді. Жобалар 
толығымен аяқталған соң, 163 
шақырым ауызсу жүйелері 
жаңғыртылып, 100 мыңнан аса 
халықтың ауызсумен қамтылуы 
жақсарады. 

Бұдан бөлек, Қызылорда 
қаласындағы электр жүйелерін 
жөндеуге облыстық бюджеттен 
1,6 млрд теңге қаржы бөлініп, 
тиісті жұмыстар атқарылуда.

Биболат СӘТЖАН, 
«Сыр бойы»

ЖОБА

«ҚЫЗЫЛОРДА ОБЛЫСЫ БОЙЫНША БІЛІМ БЕРУ ҰЙЫМДАРЫНЫҢ ІШКІ 
ТӘРТІПТЕМЕСІНІҢ ҮЛГІЛІК ҚАҒИДАЛАРЫН БЕКІТУ ТУРАЛЫ» ҚЫЗЫЛОРДА 

ОБЛЫСЫ ӘКІМДІГІНІҢ 2021 ЖЫЛҒЫ 23 ТАМЫЗДАҒЫ 
№ 340 ҚАУЛЫСЫНЫҢ КҮШІ ЖОЙЫЛДЫ ДЕП ТАНУ ТУРАЛЫ

«Құқықтық актілер туралы» Қазақстан Республикасы Заңының 
27бабына сәйкес Қызылорда облысының әкімдігі ҚАУЛЫ ЕТЕДІ:

1. «Қызылорда облысы бойынша білім беру ұйымдарының ішкі 
тәртіптемесінің үлгілік қағидаларын бекіту туралы» Қызылорда облысы 
әкімдігінің 2021 жылғы 23 тамыздағы № 340 қаулысының күші жойылды 
деп танылсын (Нормативтік құқықтық актілерді мемлекеттік тіркеу 
тізілімінде № 24494 болып тіркелген).

2. Осы қаулының орындалуын бақылау Қызылорда облысы әкімінің 
жетекшілік ететін орынбасарына жүктелсін.

3. Осы қаулы оның алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қызылорда облысының әкімі                               Н.НӘЛІБАЕВ

Аймақ басшысы екі ел ара
сында жоғары деңгейдегі тұрақты 
байланыстар мен ерекше достық 
қарымқатынас орнағанын атап 
өтіп, елшінің жұмыс сапары 
жемісті әрі нәтижелі болуына 
тілектестік білдірді.

– Биылғы қаңтартамыз ай
ларында Қызылорда облысы мен 
Франция арасындағы тауар айна
лымы 244,3 мың АҚШ долларды 
құрап, өткен жылдың сәйкес ке
зеңі мен салыстырғанда 4,3 есе 
өскен. Аймақтан негізінен ба
лық және өсімдік өнімдері экс
порт   талса, Франциядан трак тор, 
пластмассадан жасалған бұ йым 
дар және тоқыма өнімдері им
портталуда. Өз кезегімізде біз 
ше  тел дік әріптестерден, оның 
ішін де, француз компания лары
нан инвестиция тартуға қызы
ғу шылық танытамыз. Жаңа 
жо  баларды орналастыру үшін 
қа  жетті инженерлік инфра құры
лы мы жеткізілген арнайы ин

дустрия   лық аймақтар жұмыс 
жасауда. Екіжақты ынты мақ тас
тықты кеңейтуге шақырып, инвес
торлармен ұзақ мерзімді серік
тестік орнатуға дайын еке німізді 
жеткіземін, – деді Нұрлыбек 
Машбекұлы.

Өз кезегінде, Дидье Канесс 
облыс әкіміне ризашылығын жет
кі зіп, өзара тиімді әріптестікті әрі 
қарай нығайтуға ниетті екенін 
білдірді.

Айта кетейік, Сыр өңіріне 
жұмыс сапары барысында Фран
ция Елшісі «Тұрмыстық зорлық
зомбылық құрбандарына арнаулы 
әлеуметтік қызметтер көрсету 
орталығына» барып, жұмысымен 
танысты. Әрі қарай Канесс мырза 
Қорқыт ата атындағы Қызылорда 
университетінде өтетін «Ген
дер лік зорлықзомбылыққа қар
сы 16 күндік белсенді ісәрекет» 
шеңберінде аймақтағы уни вер
ситеттер арасындағы кейсчем
пионатқа қатысты.

ФРАНЦИЯНЫҢ ҚАЗАҚСТАНДАҒЫ 
ЕЛШІСІМЕН КЕЗДЕСТІ

Кеше облыс әкімі Нұрлыбек Нәлібаев Францияның 
Қазақстандағы Төтенше және Өкілетті Елшісі Дидье 

Канесспен кездесті.

Салтанатты шарадан бұрын 
«Жаңа Қазақстандағы сот жүйесін 
жетілдіру» тақырыбында ха
лықаралық ғылымитәжірибелік 
конференция өткізілді. Облыстық 
сот және Қорқыт ата атындағы 
Қызылорда университеті ұйым
дастырған шараны облыстық 
мәс лихат төрағасы, тарих ғылым
дарының кандидаты Наурызбай 
Байқадамов жүргізіп отырды.  
Ол соттың әрбір шешімде адам 
тағ дыры тұрғанын, сот төрелігін 
жүргізетін судьялардың мәртебесі 
арнайы заңмен айқындалғанын 
атап өтті.

Облыстық сот төрағасы Әділ
хады Шығамбаев конферен
цияның мақсаты – сот төрелігін 
іске асыру бойынша өзара тәжіри
бе алмасу, заңнамаларға енгізілген 
өзгерістер мен толықтыруларды 
талқылау, алдағы басымдықтарды 
анықтау екенін жеткізді. 

– Сот жүйесін үнемі жетілдіріп 
отыру қоғамның дамуына әсер 
етеді. Осы мақсатта ауқымды 
реформалар жүргізіліп келеді. 

Соның нәтижесінде сала бо
йынша дауларды жанжақты 
және объективті қараудың озық 
тәжірибесі қалыптасты, – деді 
облыстық сот төрағасы.

Конференция барысында 
онлайн түрде Ресей халықтар 
дос тығы университетінің про
фес соры, заң ғылымдарының 
докторы Людмила Букалерова 
баян  дама жасады. Сондайақ, 
Ташкент мемлекеттік заң уни
верситетінің профессоры, заң 
ғылымдарының докторы Лейла 
Бурханова құқықтық реттеудің 
өзекті мәселелеріне тоқталды. 

Конференция барысында 
Л.Гумилев атындағы Евразия 
ұлт тық университетінің профес
соры, заң ғылымдарының док
торы Ермек Әбдірәсілов,  Абай 
атындағы Қазақ ұлттық педа
гогикалық университетінің қа
уым  дастырылған професссоры, 
заң ғылымдарының кандидаты 
Несібелі Қалқаева сот билігінің 
тәуел сіздігі мен ҚР заңнамасы бо
йынша процестік келісімді инс ти 
туцияландыру мәселесін көтерді.

ӘДІЛДІК – 
ӘЛЕМНІҢ ТІРЕГІ

Мемлекет басшысының тап
сыр масымен елімізде іске асыры
лып жатқан жаңа әлеуметтік 
саясат халқымыз үшін ауқымды 
өзгерістердің маңызды аспектісі 
болып табылады. Оның ең негізгі 
бағыттарының бірі – отбасының 
әлауқатын арттыру, ана мен 
баланы қорғау. Бүгінде елімізде 
20 млн халық тұратын болса, оның 
33,7 пайызын балалар құрайды. 
Ал 6 млн қазақстандық отбасының 
әрбір екіншісі бала тәрбиелеп 
отыр. 4 және одан да көп кәмелетке 
толмаған баласы бар отбасы саны 
жарты миллионнан асты.  Жақында 
ғана Президент «Ұлттық қор – 
балаларға» жобасының келер 
жылы іске қосылуы үшін заң
намалық актіге қол қойды. Оның 
аясында қордың инвестициялық 
табысының 50 пайызы 18 жасқа 
дейінгі барлық балаға бөлінетін 
болады. Елімізде әлеуметтік са
ланы қолдауда нәтижелі шаралар 
қабылдануда. Осы жылдың 1 
қарашасындағы жағдай бойынша 
шамамен 632 мың атаана 258 
млрд теңгеден астам әлеуметтік тө
лемдер алған. Балаларды зорлық
зомбылықтан қорғау, суицидтің 
алдын алу бағытында кешенді 
жоспар қабылданса,  Президент 
тапсырмасына сәйкес әйелдерге 
көрсетілетін тұрмыстық зорлық
зомбылыққа қатысты заңнамалық 
күшейтулерді енгізу туралы тиісті 
жұмыстар жүргізілуде, – деді 
сенатор. 

Облыс әкімі Нұрлыбек 
Нәлібаев аймақта отбасы және 
аналар мәселелеріне ерекше көңіл 
бөлінетінін атап өтті.

– Биыл қыркүйекте Қы
зылорда қаласында заманауи әрі 
көпфункциялы «Анаға тағзым» 
орталығы пайдалануға беріліп, 
қызкеліншектердің рухани орда
сына айналды. Облысқа жұмыс 
сапарымен келген Мемлекет бас
шысы ҚасымЖомарт Кемел
ұлы Тоқаев осы орталықпен та
ныс қан соң, «Расында, ұлттық 
салтдәстүрімізді, болмы сы
мыз ды, тіліміз бен дінімізді те
рең насихаттауымыз керек. 

Ұлт тық құндылықтарға деген 
көзқарасымыз айқын болуы тиіс», 
– деп жоғары бағасын берді. «Ана
ға тағзым» орталығы – балауса 
қыз баладан ардақты асыл әжеге 
дейін бас қосатын тәрбие мектебі. 
Осы жерде ақылды да парасатты 
аналардың, инабатты келіндердің 
өнегелі ісінен, салмақты сөзінен 
үлгі алатын жастар қатары 
көбейері сөзсіз. Бүгінде тұрмыстық 
қиындыққа тап болған аналар мен 
балаларға қолдау көрсету мақ

сатында 7 аудан мен Қызылор да, 
Байқоңыр қалаларында «Бақытты 
отбасы» бөлімдері ашылды. 
Орта лықтарда заңгерлік және 
психологиялық көмек көрсетуден 
бастап, кәсіпкерлік негіздерге 
оқыту, бизнесжоспар құруға, 
грант немесе шағын несие алуға 
құ жат рәсімдеуге жәрдемдесу, жұ 
мысқа орналастыру және өзге де 
қызметтер кезеңкезеңімен көр
сетіледі. Оған қосымша 114 жедел 
әрекет ету тобы құрылды. Бұл 
топ өмірлік қиын жағдайға тап 
болған отбасыларға дер кезінде 
көмектесуді көздейді, – деді аймақ 
басшысы.

Қазақстан халқы Ассамблеясы 
жанындағы республикалық Ана
лар кеңесінің төрағасы Назипа Ша
наи «Мәдениетті ана – мәдениетті 
ұлт» жалпыұлттық жобасы туралы 
баяндап, оның ерекшеліктерін 
таныстырды. 

– «Анаға тағзым» рес пуб  ли
калық форумы биыл үшінші рет 
өтіп отыр. Құрметті Нұрлыбек 
Машбекұлы, бүгінгі керемет 
жиында осы игілікті шараның 
бас  тамашысы белгілі қоғам 
және мемлекет қайраткері Бер
дібек Сапарбаевтың ісін жал ғап, 
ауқымды шараны өткізіп отыр
ғаныңыз үшін 14 мыңнан астам  ана
ның атынан сізге алғыс айтамын. 
Қазақстан халқы Ассамблеясы жа
нындағы республикалық Аналар 
кеңесінің басты мақсаты – ұлт 
пен дінге бөлінбестен еліміздің 
адал азаматын тәрбиелеу. 
«Анаға тағзым» орталығы бұдан 
бұрын екі, яғни, Ақтөбе және 
Жамбыл  облысында ашылғанын 
білесіздер. Үшінші болып бұл 

қатарға Сыр өңірі қосылды. Бұл 
орталықтарды ашқанда күтілетін 
нәтиже зор, берері мол. Ол жерде 
ісмер аналарымыз қыздарымызға 
тұрмыстық тіршіліктерді үйрете 
отырып, оларды болашақ келін, 
ана, ақ жаулықты әже болуға 
баулиды. Осы орталықта әке
леріміз де жұмыс істейтін болса, 
яғни, ер кісілерді де тарту арқылы 
ұл балалар тәрбиесіне көңіл 
бөлсек тіпті керемет болар еді. 
Сондықтан аталған орталықтың 
қызметін күшейтіп, оның маңызы 
мен міндеті, мақсаты туралы 
тереңірек насихаттауымыз қа
жет. Президент бастамасымен 
«Мәдениетті ана – мәдениетті ұлт» 
жалпыұлттық жобасын енгіздік. 
Оның мақсаты мәдениетті ана 
тәрбиелеу. Ана мәдениетті болмай 
қоғам мәдениетті болмайды. 
Мәдениетті өнерден ажырата 
алмай жүрміз. Бірақ мәдениет ол 
– рухани байлық, атабабадан келе 
жатқан салтдәстүріміз, көнеден 
келе жатқан өмір салтымыз, – деді 
Назипа Ыдырысқызы. 

Сондайақ, ол отбасы 
құндылығын, үлгілі отбасыларды 
насихаттауда елді мекендерде 
25 жыл бір шаңырақ астында 
татутәтті өмір сүріп, көп бала 
тәрбиелеп, өсірген отбасына 
«Күміс кереге», ал 50 жыл бірге 
өмір сүріп, көп бала дүниеге әкеліп 
өсірген, немерешөбере сүйген 
өнегелі шаңырақ иелеріне «Алтын 
босаға» сыйлығын беруді ұсынды.

Маңызы ерекше ісшарада 
ҚР Парламенті Мәжілісінің депу
таты Қарақат Әбденнің форум 
қатысушыларына арналған бейне
құттықтауы көрсетілді. Сондай

ақ, Павлодар облысы әкімінің 
әйелдер істері жөніндегі кеңесшісі, 
ұлағатты ұстаз, «Құрмет» орде
ні нің иегері Бақытжамал Мак
си  ло ва, Түркістан облысының 
Атааналар одағының төрағасы, 
от  басылық коуч Ақбаян Жақыпова, 
«Қазақстан барысы2022» жеңім 
пазы Мақсат Исағабыловтың 
анасы Роза Қуаңбаева, Қызылорда 
облысының құрметті азаматы 
Алмагүл Божанова форум туралы 
пікір білдірді.

Ісшара соңында байрақты 
бәсекелерде көк Туды биікте жел
біретіп, елімізді төрткүл әлемге 
танытқан спортшыларды, өнер 
байқауларында облыс абыройын 
асқақтатқан ақындарды дүниеге 
әкелген аналар, демографияға, 
қа йырымдылыққа атсалысып, 
облыстың әлеуметтікэконо мика
лық дамуы жолында белсенділік 
танытқан қызкеліншектер түр
лі номи нациялармен мара пат
талды. Мәселен, үш дүркін «Ал
тын домбыра» иегері Мұхтар 
Ниязовтың анасы Жұмакүл 
Оңғар баеваға «Жұлдызды ана» 
номинациясы, Әлем чемпио
на  ты ның екі дүркін күміс жүл
дегері Қамшыбек Қоңқабаевтың 
анасы Ұлбосын Алыпқашоваға 
«Байрақты ана» номинациясы, ал 
«Қазақстан барысы2022» Мақсат 
Исағабыловтың анасы Роза 
Қуаңбаеваға «Ұлықты ана» номи
нациясы табысталды.

Форум қонақтарына екі күндік 
бағдарлама аясында «Анаға 
тағзым» орталығымен танысу, 
фор сайт сессиялар мен кездесулер, 
тәжірибе алмасу алаңдары ұйым
дастырылды.

Аймақ басшысы 2018 жылдан бері өңірдің 
бас имамы қызметін атқарып келген Болатбек 
Ұласқанұлына сәттілік тілеп, Алғыс хат 
табыстады.

Облыстың бас имамы лауазымына Дастан 
Жанасұлы Құрманбаев тағайын далды.

Дастан Жанасұлы 1991 жылы Қы зылорда 
облысында туған. Білімі жоғары, 2014 жылы 

«НұрМүбарак» ЕИМУді исламтану 
мамандығы бойынша бітіріп, әрі 
қарай осы оқу орнында магистратура, 
докторантурада білім алған. 

Еңбек жолын 2015 жылы аталған 
университетке қарасты «Әбу Ханифа» ҒЗО
ның кіші ғылыми қызметкері лауазымынан 
бастады. 2016 жылдан бері Қызылорда 

облысының мешіттерінде имам, бас имам, 
бірінші наиб имам болды. Бұған дейін Алматы 
қаласы Бостандық ауданындағы «Орбита3» 
мешітінің бас имамы қызметін атқарып келді.

Облыстың денсаулық сақтау 
саласының жұмысы «Дені сау ұлт» 
әрбір азамат үшін сапалы және 
қолжетімді денсаулық сақтау» 
ұлттық жобасы аясында атқарылуда. 
Жобаның негізгі мақсаты – әрбір 
азамат үшін сапалы және қолжетімді 
денсаулық сақтауды қамтамасыз 
ету болса, күтілетін нәтижесі – 2025 
жылға азаматтардың өмір сүру 
ұзақтығын 71 жастан 75 жасқа дейін 
көтеру. Оған қоса көрсетілетін меди
циналық қызметтердің сапасына 
халықтың қанағаттану деңгейін 
53,3%дан 80%ға дейін арттыру.

– Қазір облыс халқына 2860 
дәрігер және 2785 басқа да ма
ман қызмет көрсетеді. Өңірде тап
шы мамандарды даярлау ісі жал
ғастырылуда. Осы жылға арнайы 
24 грант бөлінді. Биыл 575 дәрігер, 
738 орта буын қызметкерінің білімін 
жетілдіруге 88 млн теңге қаралды.

Одан бөлек 2020 жылдан бері 
жас мамандарды әлеуметтік қолдау 
мақсатында 20 маманға жергілікті 
бюджет қаражаты есебінен 500 АЕК 
көлемінде бірмезеттік қайтарымсыз 
көтермеақы берілуде. 

1 қыркүйектегі мәлімет бойын
ша облыстағы бастапқы меди ци на 
лықсанитариялық көмек көр се ту 
ұйымдарына 817 600 тұрғын тір  кел
ген, – деді Мейрамбек Шермағанбет.

Қызылорда қаласында 36,4 
млрд теңгеге бір ауысымда 100 
келушіге арналған емханасы және 
онкологиялық бөлімшесі бар 300 
орындық көпбейінді аурухананың 
құрылысы басталды. Құны 2,9 млрд 
теңгені құрайтын Қан орталығының 
құрылысы жүргізілуде, 9 меди
циналық нысанға күрделі жөндеу 
жасалып, 5 нысанның жылу жүйесі 
газға ауыстырылуда. Бұл жұмыстарға 
3,7 млрд теңге қаралған.

Биыл «Өңірлік жұмыспен қамту 
жол картасы» шеңберінде 43055 
жұмыс орны ашылған.

– Ұлттық жобалар шеңберінде 
2892 адам жұмысқа орналастырыл
ды. 10 мың адамға 100 жұмыс орнын 
құру тапсырмасына сәйкес 10882 
адам жұмысқа орналасты. Жаңа 
бизнесидеяны жүзеге асыруға 1529 
адам 400 АЕК яғни 1380 мың теңге
ден қайтарымсыз мемлекеттік грант 
алып, өзінөзі жұмыспен қамтуға қол 
жеткізді.

Мемлекет басшысының тап
сырмасына сәйкес жастардың кәсіп
керлік бастамасына жәрдемдесу 
үшін жеңілдетілген 2,5 пайыздық 
несиемен 492 жас кәсіпкер 2 млрд 
285 млн теңгеге қаржыландырылып, 
өз кәсіптерін бастап кетті.

Үшінші тоқсан қорытындысы
мен жұмыссыздық деңгейі 4,8 пайыз
ды және жастар арасындағы жұмыс
сыздық деңгейі 3,5 пайызды құрады, 
– деді облыс әкімінің орынбасары.

Биылғы білім саласының бюдже
ті 278 млрд теңгені құраса, оның 245 
млрд теңгесі білім басқармасына, 
33 млрд 100 млн теңге – білім 
нысандарының құрылысына бөлінген 
қаржы. 

2024 жылдың 1 қаңтарынан бас
тап әлеуметтік осал отбасылардан 
шыққан балаларды тегін тамақпен 
қамтамасыз ету жоспарлануда. 8258 
тәрбиеленушінің тегін тамағына 
қажетті 1,6 млрд теңгеге бюджеттік 
өтінім ұсынылды.

Мектепке дейінгі білім беру 
ұйымдарында 6160 педагог жұмыс 
істейді. 1 қыркүйектен бастап 6160 
балабақша тәрбиешісінің жалақысы 
30%ға көбейді. Бұл бағытқа респуб
ли  калық бюджеттен 1,7 млрд теңге 
бөлінді.

2023 жылдың қаңтар айынан 
бастап 14 сыныптарда оқитын 70173 
және әлеуметтік осал отбасыдан шық
қан 511 сыныптардағы 16777 оқушы 
тегін ыстық тамақпен қам тылған.

Айдар САЙЛАУОВ,
«Сыр бойы»

ЖҰМЫР ЖЕР 
ЖҮРЕК СӘУЛЕСІНЕН НӘР АЛАДЫ

ОБЛЫСТЫҢ ЖАҢА
БАС ИМАМЫ ТАҒАЙЫНДАЛДЫ

Облыс әкімі Нұрлыбек Нәлібаев Қазақстан мұсылмандары діни 
басқармасы діни және кадр даярлығы бөлімінің меңгерушісі Смайыл 

Сейтбековті қабылдап, ҚМДБ-ның Қызылорда облысы бойынша өкілі, 
«Ақмешіт-Сырдария» мешітінің бас имамы Болатбек Әбуовті жаңа 

қызметке шығарып салды.

Кеше өңірлік коммуникациялар қызметінде өткен брифингте 
облыс әкімінің орынбасары Мейрамбек Шермағанбет білім, 
денсаулық сақтау, жұмыспен қамтуды үйлестіру және өзге 

де бірнеше сала бойынша 10 айда атқарылған жұмыстарға 
тоқталып өтті.

ИНВЕСТИЦИЯ КӨЛЕМІ 
ҰЛҒАЙЫП КЕЛЕДІ

ӘЛЕУМЕТТІК САЛАНЫҢ 
ӘЛЕУЕТІ

АСПАН ҚАҚПА
АШҚАН КҮН

Байқоңыр қаласына кіріп келе 
жатқаннан-ақ қоңыр үйлер, сұр жолдар, 
сонадайдан көрінген ракеталар бейнесі 
тарихты сайрап айта жөнелгендей күй 
кештік. Бір қызығы, қала тарихымен қала 
көшелерінде жүріп-ақ таныса беруге 
болады. Мәселен, айлақтан тұңғыш зы-
мыран 1957 жылы ұшырылды және бұл сәтті 
қадам болған еді. Ол әлемдегі ең ірі жер беті 
ғылыми ғарыш полигоны саналады. Оның 
басты және көмекші объектілерінің жалпы 
ауданы 6717 шаршы шақырымды құрайды. 
Дүниенің төрт бұрышын дүр сілкіндірген 
бірегей оқиға әлем назарын өзіне аудартты. 
Сөйтіп, алғаш рет Жердің жасанды серігі 
кеңістікке шығарылды.

1961 жылдың 12 сәуірі адамзат тари-
хында елеулі оқиғасымен есте қалды. Бұл 
күні тұңғыш ғарышкер Юрий Гагарин 
«Восток» ғарыш кемесімен орбитаға 
аттанды. Бертін келе де ғарыш кеңістігін 
бағын дыруда бірқатар тың бастамалардың 
көшбасшысына айналды. Атап айтсақ, 
Бай қоңырдан байланыс мақсатында пай-
да  ланылатын және метеорологиялық ба-
қы лаулар жүргізуге арналған «Молния», 
«Экран», «Горизонт», «Радуга», «Метеор» 
және «Восток», «Восход», «Союз», «Про-
гресс» сықылды ғарыш кемелері, Күннің, 
Айдың, Шолпан жұлдызының алғашқы жа-
сан ды серіктері және «Салют», «Мир» орби -
талық стансалары әлем көгіне көтерілді.

Алаңды салу барысында Байқоңыр қа-
ласы өмірге келді. Оған ресейлік аза мат, 
тех никалық инженер Г.Шубников жетек-
шілік етті. «Қала әкесі» атанған Шубников-
тің атында осы күні көше және ескерткіш 
бар.

Ғарыш айлағын салуға қазақ стан-
дықтар да білек сыбана араласты. Олар-
дың қатарынан сала қызметкерлері 
Қ.Тоқмұхамедов, Б.Межіғұлов, Т.Уәшов, 
К.Әбілғазин, М.Құлымгереев, Қ.Нұрма-
ғамбетов, тағы басқалары болыпты.

Қазақ елінің тәуелсіздік жылдарында 
жеткен табыстарының ішіндегі ең бір сү-
белісі – 1991 жылдың 2 қазанында тұңғыш 
қазақ ғарышкері Тоқтар Әубәкіров «Союз 
Т-13» ғарыш кемесімен Байқоңырдан 
ғарышқа көтерілуімен тығыз байланысты. 
Ел тарихына алтын әріптермен жазылған 
айтулы күнде қазақ жұртшылығының 
қуанышында шек болмады. Мұнан соң 
бұл бақытты ғарышкер Талғат Мұсабаев 
Ресеймен бірлескен жобада 3 мәрте яғни, 
1994, 1998, 2001 жылдары қайталап, ғарыш 
ғаламын игеруде қазақ баласының ешкім-
нен кем түспейтінін дәлелдесе, үшінші 
қазақ ғарышкері Айдын Айымбетов кеменің 
бортинженері ретінде ресейлік ғарышкер 
Геннадий Падалка және даниялық астро-
навт Андреас Могенсонмен бірге 2015 
жылдың 2-12 қыркүйегі аралығында 
«Союз ТМА-18М» ғарыш кемесімен көкке 
самғады. Тәуелсіздігіміздің тәңір берген 
сыйындай болған ғарыш кеңістігіне 
қазақтың үш бірдей азаматының самғауы 
– халқымыздың басына қонған бағы. Үш 
ғарышкер де Қазақстан Республикасының 
«Халық қаһарманы» жоғары дәрежелі ата-
ғын алғаны ел жадында әлі күнге сақтаулы.

Байқоңыр ғарыш айлағы 1991 жылы 
Қазақстанның иелігіне өтті. 1993 жылдан 
Ресей Федерациясына жалға берілді.

ӘЛЕУМЕТТІҢ 
ӘЛЕУЕТІ

Байқоңыр қаласының болашағы зор. 
Қажетті инфраструктура дамуда. Уыты 

күшті зымырандарды таза экологиялық 
зымырандармен ауыстыру жұмыстары 
жүріп, тұрғын үй, әлеуметтік нысандар 
құрылысы салынып жатыр. Сондай-ақ, 
газдандыру жұмыстары шешім тапқан. Бір-
неше әлеуметтік нысандар қазақстандық 
стандартқа көшіріліп, «көгілдір отынға» 
қосылып, көңілі жылып отырған ағайын 
Байқоңырда баршылық. Бұл жөнінде облыс 
әкімінің орынбасары, ҚР Президентінің 
«Бай қоңыр» кешеніндегі арнаулы өкілі 
Қайрат Нұртаймен пікірлес кені мізде анық 
аңғардық.

– Байқоңыр қала сында Мемлекет 
басшысының «Халық үніне құлақ асатын 
мемлекет» тұжы рым дамасын жүзеге 
асыру аясында облыс әкімі Нұрлыбек 
Нәлібаевтың тапсырмасына сәйкес 
жүйелі түрде жеке қабылдаулар және 
құқық қорғау органдары басшы-
ларының қоғамдық қабылдаулары 
өтуде.

Қабылдауға келушілер көтер-
ген мәселелер жіті бақы лауға 
алынып, тиісті сала басшылары 
заң талаптарына сәйкес жұмыстар 
жүргізуде.

Қазір қалада 57,4 мың адам тіркелген, 
оның ішінде 40,6 мыңы Қазақстан 
Республикасының, 15,5 мыңы Ресей 
Федерациясының және 1,4 мың басқа 
мемлекеттердің азаматы. 

Бұл жерде айтып өтетін басты мәселе, 
қалада өндіріс орнының болмауына және 
кәсіпкерліктің әлсіз дамуына байланысты 
жаңа жұмыс орындарын құруда қиындық-
тар тууда, – деді Қайрат Нұртай.

Осы орайда, қалада жұмыспен қамту-
ға жәрдемдесу шаралары «2021-2025 
жыл дарға арналған кәсіпкерлікті дамыту 
жө нін дегі ұлттық жоба» шеңберінде 
көрсе тіледі. Жыл ішінде тұрақты жұмыс 
орын дарына 281 адам орналастырылған. 
Оған қоса «Бастау бизнес» кәсіпкерлік 
негіз дерін оқыған 50 тұрғынға 69 млн теңге 
сомасында қайтарымсыз грант берілген.

Өз кезегінде, Қызылорда облысының 
әкімдігі РФ жалға алған «Байқоңыр» 
кешенінің объектілерін жалдық құрамнан 
шығару және әлеуметтік қамсыздандыру 
мен кәсіпкерлік объектілерін ашу үшін 
облыстың коммуналдық меншігіне беру 
бойынша тұрақты жұмыстар атқарылуда. 
Мәселен, әкімдік жаңа кәсіпкерлік ны-
сандарын ашу үшін жалдан шығарылған 

9 нысанды мүдделі инвесторларға беру 
бойынша жұмыс жүргізуде.

Азық-түлік бағасын тұрақтандыру 
және негізсіз көтеруге жол бермеу мақса-
тында жыл сайын Байқоңыр қаласының 
аумағында ауыл шаруашылығы жәр-
меңкелері өтеді. Бүгінгі күнге дейін Арал 
және Қармақшы аудандарының шаруа 
қожалықтары мен «Байқоңыр» ӘКК-ның 
тауар өндірушілерінің ауыл шаруашылығы 
өнімдерінің жәрмеңкелері өткен. Оған 
150 тоннаға жуық өнім ұсынылған. Ал 
ертең қалада Қазалы ауданының ауыл-
шаруа шылық жәрмеңкесі өтеді. Өнімдер 
нарықтағыдан 15-20 пайызға төмен баға-
мен сатылады.

БІЛІМДЕГІ 
БЕЛЕС

Қалада 12 мектеп бар. Оның ішінде 5 
мектеп қазақстандық білім беру стандарты 
бойынша жұмыс істейді. Оқушылардың 
жалпы саны – 8933.

Айта кету қажет, Байқоңыр қаласының 
ерекше статусына байланысты туындайтын 
өзекті мәселелер «Байқоңыр» кешені 
жөніндегі Қазақстан-Ресей үкіметаралық 

комиссиясында қаралады.
«Қазақстан тарихы» – ҰБТ-да міндетті 

пән. Осыны ескере отырып, аталған 
Үкіметаралық комиссияның 8 және 
9-отырыстары шеңберінде Бай қоңыр 
қаласында орналасқан РФ орта мек-
тептерінде «Қазақстан тарихы», «Қазақ тілі 
мен әдебиеті» пәндері бойынша факуль-
тативтік сабақтар ұйымдастыру туралы 
бірлескен шешім қабылданған. М.Янгель 
атындағы №7 орта мектебінде осы пәндер 
факультатив ретінде оқытылу да. Басқа 
мектептерге аталған пәндерді оқыту 

бойынша облыстық білім басқармасы 
жұмыс жүргізуде.

Сондай-ақ сәуір айында Қазақстан 
Республикасының Оқу-ағарту министрі 
Ғ.Бейсембаевтың облысқа жұмыс сапа-
рының нәтижесімен «Қызылорда облысы 
Байқоңыр қаласының 2023-2026 жылдарға 
арналған білім беру жүйесін дамыту 
бойынша жол картасы» бекітілген еді. Жол 
картасында жалпы 29 іс-шара қаралған.

Сонымен қатар, қалада Қазақстан 
Республикасының білім стандарттары 
бойынша 3 балабақша жұмыс істейді. 

Қазақстандық стандарт бойынша 
білім беру ұйымдарының санын арттыру 
жұмыстары одан әрі жалғасын табатын 
болады. 

ДЕНСАУЛЫҚ 
ДІҢГЕГІ

Денсаулық сақтау саласы бойынша 
мемлекетаралық келісімге сәйкес, 
Байқоңыр қаласында қазақстандық және 
ресейлік медициналық ұйымдар қызмет 
көрсетеді. 2016 жылдан бері қалада көп-
бейінді аурухана жұмыс істейді. Мекемеде 
105 стационарлық орын бар, жалпы 
ауруханаға 43252 тұрғын тіркелген.

– Аурухананың материалдық-техни-
калық базасын жаңарту бойынша жұмыс-
тар жүргізілуде, қазақстандық азаматтарға 
барлық қажетті медициналық көмектер 
көрсетілуде.

Қаланың көпбейінді ауруханасында 
гемодиализ орталығын ашу бойынша 
жұмыстар жүргізілуде. Орталық жыл 
соңына дейін пайдалануға беріледі.

Сонымен қатар, медициналық қыз-
меттердің сапасын арттыру мақса тында, 
облыстық денсаулық сақтау басқар-
масы Байқоңыр қаласының меди циналық 

ұйымдарын дамыту бойын ша жол карта-
сын әзірлеуде, – деді Қ.Нұртай.

ҚҰРЫЛЫС ПЕН 
ИНФРАҚҰРЫЛЫМ

«Жұлдызды қалада» 351 көпқабатты 
үй бар. Тұрғын үй мәселелерін шешу үшін 
Қазақстан Республикасының қаражаты 
есебінен 2021 жылдан бері Байқоңыр 
қаласының 7 «А» шағын ауданында «Нұрлы 
жер» бағдарламасы аясында елу пәтерлі бес 
тұрғын үйдің құрылысы жүргізілуде. Оған 
қоса, сумен жабдықтау, су бұру жүйелерін 
қайта құру және жаңғырту мақсатында 
2021 жылы 11,4 шақырым кәріз желілері 
жаңғыртылған. Жұмыстар 2024 жылы 
жалғасады.

Қаладағы тұрғын үй қоры мен 
инфрақұрылым жүйелерін жіті тексеру 
жоспарланған. Тиісті жұмыс тобы құрылып, 
Байқоңыр қаласы әкімшілігімен бірлескен 
жұмыстар жүргізілуде.

Мемлекет басшысының елді мекен-
дердің әлеуметтік инфра құры лымын 
жақсарту тапсырмасына сәйкес, 2022 
жылы қалаға іргелес Төретам және Ақай 
елді мекендерін де газдандыру жұмыстары 
басталған еді. Қазір Ақай ауылына газ 
тарту жұмыстары толығымен аяқталып, 
«ҚазТрансГаз Аймақ» мекемесі тұрғын 
үйлерді табиғи газға қосуда. Төретам кентін 
қосу жұмыстарын жыл соңына дейін аяқтау 
жоспарланған.

МӘДЕНИЕТ 
МӘЙЕГІ

Қалада қазан айынан бастап «Қызыл-
орда» телеарнасының коррес понденттік 
пункті ашылды. Әріптестеріміз Байқоңыр 
қаласындағы маңызды оқиғалар мен 
өткізіліп жатқан іс-шараларды республика 
көлемінде насихаттайтын болады.

Оған қоса қалада жастарға қолдау 
ерекше екені сезіледі.

– Қалада мемлекеттік жастар саясатын 
жүзеге асыру облыс әкімдігінің тікелей 
бақылауында. Облыс әкімі мен Байқоңыр 
қаласы әкімшілігі басшысы «Байқоңыр 
қаласының жастарын қолдау жөніндегі 
2022-2025 жылдарға арналған іс-шаралар 
жоспарын» бекітті. Облыс жастарын 
зымыран ұшырылымына және ғарыш 
айлағына экскурсияға әкелу, қала жастарын 
Қызылорда қаласына тәжірибе алмасу 
бойынша апару шаралары жүргізілуде, – 
деді Қайрат Нұртай.

Мұнда ұлттық құндылықтарды наси-
хаттау және дәріптеу мәселесінде ең басты 
жағымды жаңалық бар. Ол – Республика 
күніне орай қаланың 4 көшесіне қазақтың 
ұлы тұлғаларының есімдері берілуі.

Мәдениет ұлтты тәрбиелейді. Қалада 
тұрақты түрде Роза Бағланова атын дағы 
«Қазақконцерт» концерттік ұйым өнер-
паздарының ауқымды көшпелі концерті 
өтіп тұрады. Өнерпаздарға деген қала 
тұрғындарының ықыласы ерекше. Сонымен 
қатар, барлық ұлттық және мемлекеттік 
мерекелер назардан тыс қалмайды.

ТҮЙІНІ ТАРҚАҒАН 
ТҮЙТКІЛДЕР
Биыл 6-8 қыркүйек аралығында 

Астана қаласында «Байқоңыр» кешені 
жөніндегі үкіметаралық комиссиясының 
кезекті отырысы өткен. Онда сарапшылар 
облыс әкімі ұсынған мәселелерді қарады. 
Оның ішіндегі ең басты мәселе Байқоңыр 
қаласына кіру-шығу тәртібін жеңілдету 
туралы еді.

Жоғарыда атап өткендей, Байқоңыр 
қаласы ерекше статусқа ие. Қаланың тұр-
мыс-тіршілігі мемлекетаралық келісім дер-
мен реттеледі. Осыған орай, қалаға туристер-
ді тарту және мұнда кіру тәртібін жеңілдету 
мақсаты назарға алынған. 2023 жылғы 
1 желтоқсаннан бастап пилоттық жоба 
шеңберінде Қазақстан Республикасының 
азаматтары үшін Байқоңыр қаласына 
кіріп-шығу тікелей бақылау-тексеру 
пункттерінде жүзеге асады. Рұқсат беру 
құжаттарын ресімдеу үшін тұрғындар енді 
мекеме жағалап, сарсаңға түспейді.

Айта кететін тағы бір мәселе, қаладағы 
кәсіпкерлік қызмет ресейлік салық 
заңнамасы бойынша жүргізілуде. Бұл 
қалтаға салмақ салады. Кәсіпкерлікті 
дамыту, жаңа жұмыс орындарын ашу, 
инвес тициялар тарту мақсатында қазақ-
стандық салық заңнамасы бойынша 
кәсіп керлік қызметті жүзеге асыру мәсе-
лесі пысықталуда. Бұл тұтынушы үшін 
нарықтағы бағалардың тепе-теңдігіне әсер 
етеді және бизнес секторын нығайтып, 
қосымша жұмыс орындарының ашылуына 
ықпал етеді.

Фойеде осы мектептің ғылымға, 
техно логияға, заманауи техникаға қы-
зыққан, талантты оқушылары алғашқы 
туындыларын таныстырды. «Пәндерге 
кіріктіру арқылы сыни ойлау мен цифрлық 
сауаттылықты қалыптастыруға арналған 
қауіпсіз STEAM жобасы» шеберлік 
сағатында робототехника үйірмесінің 
қатысу шылары, химия-биология пәнінің 
үздіктері, бастауыш сынып оқушы-
лары ның қоршаған орта және табиғат 
тақыры бындағы зерттеу жұмысы көрер-
мендерді таңғалдырды. «Ұлттық құнды-
лық шаңырағы» ұстаздар бұрышын 
таныстырған Гүлзада Искакованың 
жанашырлығын көрген көпшілік тәнті 
болды. Мектептің күнделікті өмірінен сыр 
шертіп, білім көкжиегіндегі тынымсыз 
тіршілікті көр сететін «Тірек мектеп 
тынысы» журна лы ның тұсаукесері 
өтті. «Жас маман» мек тебінің ашылу 
салтанатында осы мек тептегі 25 жас 
маманнан құралған би тобы өнер көрсетті. 

Семинардың екінші кезеңінде геогра-

фия пәнінің мұғалімі Сабира Зейда-
лие ваның «Қолайсыз атмасфералық 
құбы  лыстар» тақырыбындағы саба ғы, 
Мәдина Сәндібектің ағылшын тіліндегі 
эксперименттік сабағы, Анар Рүстемова-
ның «Ақша бар жерде білімнің қажеті жоқ 
деп есептеймін» тақырыбын тарқатқан 
дебаты, Дулат Батыровтың «Жа пы рақтар 
құрылысы және қызметі» үлгілі сабағы, 
физика кабинетіндегі Айгүл Садыр-
қызының қызықты сабағынан заманауи 
білім берудің озық үлгісі туралы толымды 
ой түйген қонақтар жоғары бағасын берді.

Ал семинардың үшінші кезеңінде 
Есжан Сейдеметовтің үйірме сабағы, 
«Геометриялық интерпретация» үйірме-
сінің жетекшісі Мадияр Әбенұлының 
топ тық жұмысы, Салтанат Шерімованың 
«Бабалар аманатына адалдық – ұрпақ 
парызы» атты қойылымы қызықты болды. 
Қорытынды кезеңде «Өрлеу» БАҰО» АҚ 
филиалының облыс бойынша кәсіби даму 
институты директорының орынбасары 
Сәкен Кәрбозұлы жылы лебізін білдірді.

– Қазіргі қоғамда табысты ұлт идеясы 

мектеп қабырғасынан бастау алуда, яғни 
әр бала келешекте өз жолын, өз ұста нымын 
қалыптастыруды мектепте бас тайды. 
Осындай жауапкершілік жүгін кө теріп, 
заманауи білім берудің озық іс-тәжірибесін 
бөліскен мектептің алға қойған ірі ісін, 
үлкен мақсатын, бағын дырған белесін 
көріп тұрмыз. Әрі жас мамандардың кәсіби 
тұрғыда өзін-өзі дамытуына жол ашып, 
арнайы мектеп ұйымдастыруы – ұтымды 
шешім. Мамандардың ең сапалысын іріктеп, 
олардың мүмкіндіктерін қолдана отырып, 

тәрбиеленуші ұрпақтың білім көкжиегін 
кеңейтіп отырған мектеп директоры Ләззат 
Машбекқызының жұмысына ризашы-
лығымды білдіремін, – деді ол.

Аудандық білім бөлімінің міндетін 
атқарушы Бекжан Есенбаев бұл мектептің 
потенциалына тоқталып, өз ісінің үздіктері 
топтасқанын ерекше атап өтті. Ағылшын 
тілі пәнінің мұғалімі Мәдина Бақытбекқызы 
мен математика пәнінің мұғалімі Мадияр 
Әбенұлының халықаралық дәрежедегі 
деңгейін атап өтті. Бірнеше жас маманды 

«Алғыс хатпен» марапаттады.
Аймақ ұстаздарының басын қосып, та-

бысты білім берудің заманауи моделін на-
сихаттауға ұйытқы болған тірек мектептің 
директоры Ләззат Нәлібаева:

– Жалпы білім саласындағы менед-
жерлер үшін IQ мен EQ өте қажет. Меніңше, 
әр адамда кәсіпкерлік дағдылар қалыптасуы 
керек. Оқушыға қандай қабілеттер мен 
дағ дыларды қалыптастыру керектігін 
мектеп директоры сараптап отырса, әр 
баланың жұлдызы жарқырары сөзсіз. Мен 
осы тұрғыда, өз ұжымымда ең алдымен 
ұстаздың кәсіби әлеуетіне аса мән бере мін. 
Біздің басты мақсатымыз оқу мен оқытуды 
қолдау арқылы мектеп әлеуетін қадамды 
жұмыстармен табысты ету, сол арқылы 
үздіксіз даму баспалдағымен табысты 
мектеп моделін құруға бағытталып отыр, 
– деді.

Жас ұрпақ бойынан интеллектуалды, 
жан-жақты ойлай алатын ізденімпаздықты 
танып, тәрбиелеу аса маңызды. Ол үшін 
ұстаздарға артылар жүк те, жауапкершілік 
те еселеніп келеді. Осындай семинарлар, 
тірек мектептердің толық тәжірибесін 
талдап, ұстаздар ортақ мүдде жолында 
тоғысса құба-құп болар еді. Ең бастысы, 
ұстаздардың жаңашылдықты игеріп, 
техника тілін шәкіртке дұрыс үйрете алса 
игі. Қалғанын уақыт көрсетеді. 

Ерлан АБДРАСИЛОВ

БОЛАШАҚТЫҢ КІЛТІ – БІЛІМДІНІҢ ҚОЛЫНДА
Ақпараттандыру технологиясы дамыған уақытта жас ұрпаққа заман 

талабына сай білім беріп, жан-жақты дамуына ықпал ету мұғалімнен 
шығармашылық ізденісті, үлкен сұранысты талап етеді. Осы бағытта 

Жаңақорған ауданындағы тірек мектепке айналған №286 орта мектеп 
цифрлық білім беру жүйесіне толықтай қосылды. Өткен апта соңында мұнда 

«Табысты білім беру ұйымының заманауи моделі» тақырыбында облыстық 
әдістемелік-тәжірибелік семинар өтті.

БИІКТЕЙ
БЕР, 
БАЙҚОҢЫР!

Аспан мен жердің арасындағы көпір – адамзаттың жарқын жетістігі. 
Жер кіндігі – «Байқоңыр» – ғарыш айлағы өткен ғасырдың теңдессіз 

жаңалығы. Қармақшы топырағы аумағында орналасқан ғарышкерлер 
қаласының іргетасы 1955 жылы қаланған.

Кеңес Одағы құрамындағы 15 республиканың арасынан 
Қазақстанға таңдау түсуі тегін емес еді. Ғалымдар зымыран ұшырудың 

қауіпсіздігін, айлақтан елді мекендердің қашық болуын, ұшырылған 
ракетаның қайта оралған кездегі қону аймақтарының ыңғайлылығын 

ескерді. Сондай-ақ, тоғыз жолдың торабы мен автомобиль жолдары да 
ғарыш алаңының көмекші және қызмет көрсету нысандарына қолайлы 
жағдай туғызды. Бұл артықшылықтар әлі де ел үшін өз жемісін беруде. 

Әлем көз тіккен шаһарға өткен аптада арнайы барып, тарихы мен 
бүгінін біліп, болашағы жайлы ой қорытып қайтқан едік.

Sb Айдар САЙЛАУОВ, 
«Сыр бойы»

Түйін. Байқоңырды шынымен адамзаттың тал бесігі, ғарышқа қол жалғар 
көпірі десек болады. Өйткені бұл ғажайып мекен – адамды алғаш галактикамен 
табыстырған айлақ. Қазақ Байқоңырды «жер кіндігі» деп бекер айтпаса керек. Қорқыт 
ата аңызында да дәл осынау аңызақ даланың қасиетті жер деп бағалануы тегін емес. 
Себебі Байқоңыр мен ғарыш әлемі арасында байланысқан, көкке тез көтерілер 
тылсым жол бар. Қазақтың маңдай бағына біткен қаланың көркейіп, өркендеуіне 
әбден хақы бар. Сол үшін де биіктей бер, Байқоңыр!

Суреттерді түсірген 
Нұрболат НҰРЖАУБАЙ

Қызылорда-Байқоңыр-Қызылорда

– Ерболат Серікұлы, алдымен орта

лықтың негізгі жұмысына қысқаша 
тоқ талсақ.

– 2019 жылы Президент Қасым-Жомарт 
Тоқаев өз Жолдауында елдегі жолдардың 
сын көтермейтінін, сапасыз һәм жүрдім-
бардым салынатынын қатаң ескерткен 
еді. Расымен де Мемлекет басшысының 
сөзінен соң жауапты сала етек-жеңін енді 
жинай бастағандай. Сол жылы наурызда 
Үкімет қаулысы шығып, оның негізінде 
республикалық мемлекеттік кәсіпорын 
құрылды. Атауы – «Жол активтерінің ұлт-
тық сапа орталығы» РМК. 

Бір айта кететін нәрсе, бұған дейін 
облыстық жергілікті зертхана ретінде 
жұ мыс істедік. Бірақ оның құзыреті тек 
рес публикалық маңыздағы жолдардың 
са пасын қадағалау болатын. Ал қазіргі ор-
талық пен ондағы зертхана жүйесі облыс-
тағы барлық маңыздағы жол сапасын жіті 
зерттейді. Иә, мысалы, мына жол қалай 
салынды, қалыңдығы, ұзындығы мен ені 
құжат бойынша сәйкес пе, асфальт құ-
рамы, битум сапасы, бәрін-бәрін арнайы 
зерт ханада анықтап, қорытындысын бере 
қояды.

– Орталық жұмысы басталысымен 
сапа деңгейі артты ма? Әлде...

– Иә, орталық құрылғалы жол салушы 
компаниялар тығырыққа тірелгендей. Мы-
салы, облыс бойынша сол уақыттары жол-
дың сапа деңгейі мен айтпасам да жұрт қа 
белгілі. Одан кейін жағдай біршама жақ-
сарды десек те болады. Бірақ, әлі де кем-
шілік жоқ емес. 

Биылдың өзін айтсақ, филиал маман-
дары осы кезге дейін салынған жолға қа-
тысты, яғни, 2190 шаршы метр астыңғы 
қабатынан, 13205 шаршы метр асфальт-
бетон жабындысынан және 3008 тонна 
инертті материалдардан ақау тапты. Кеткен 
кемшіліктің барлық сомасы 218 млн 837 
мың теңгеден асады. Жалпы осы күнге 
дейін облыста жолға қатысты 188 нысан 
тексерілді. Бұл жерде біздің зертханашылар 
1693 сынама алған. 613 сынама нормативке 
сәйкес емес. Ал аспаптық тексеру кезінде 
жолға төселген материалдар ішінен 158 
кемшілік шыққан. Тапсырыс берушілерге 
олар жолданды. Қазір 38 кемшілік қана 
қалпына келсе, қалғаны орындала қойған 
жоқ. Жыл соңына дейін әлі қанша ақау 
шы ғатыны бізге беймәлім. Демек, мұнда 
ас фальт құрамы немесе басқа да керекті 
дүниенің сапасыз дайындалғанын өзіңіз де 
байқап тұрсыз.

Екінші мәселе, өз жұмысына немқұ-
райлы қараған техникалық қадағалау шы-
ларға шара көрілуде. Филиал тарапынан 
былтыр облыс бойынша мемлекеттік ба-
қылау басқармасына 10 жол нысаны бо-
йынша ұсыныс жолданып, нәтижесінде 
бір техникалық қадағалаушыға 180 айлық 
есеп тік көрсеткіш (551 мың 340 теңге) 
айып пұл салынып, 6 айға лициензиясы 
тоқтатылды. Биыл да бұл мәселе бойынша 
кемшілік жоқ емес. Айыппұл арқалаған 
техникалық қадағалаушы маман бар.

– Жақында ғана дәл осы респуб
ликалық кәсіпорын мен оның бар лық 

өңірдегі филиалынан құрам жасақ та
лып, Еуропа елдерінде болғанын естідік. 
Мұндағы мақсат қандай?

– Рас, бұл іссапардың маңызы ерекше. 
Басты мақсат – өзге шет мемлекеттегі түр-
лі жаңашылдықты, ондағы жол сапасын 
зер делейтін зертхана жұмысы мен құрал-
жабдықтар базасын көзбен көру. Дұрысы, 
білім мен тәжірибе толықтыру. 

Біз не көрдік? Германия, Дания, Поль-
ша елдерінде болғанымызда, көп дүние 
байқадық. Мысалы, зертханада сапа ба-
ры сын анықтайтын заманауи ком пью-
тер лік бағдарлама инженер көме гінсіз 
қо ры тынды шығарады. Өзге де жа ңа-
лық  тары жоқ емес. Бірақ олар пай да ла-
нып отырған жол зертханасы бізде бар. 
Көп айыр машылық жоқ. Оларда бар құ-
рал-жабдықтар бізде де тұр. Мысалы, 
филиалда мемлекет қолдауымен заманауи 
авто маттандырылған зертхана қайта жа-
сақ талды. 200-ден астам жол сапасын 
анық тауға қажетті зертханалық сынаққа 
ар налған құрал-жабдықтар алдық. Сондай-
ақ биыл 132 млн теңгеге облыстық филиал 
ғимаратын күрделі жөндеуден өткіздік. 
Көлік қоятын гараж салынды. Бұл – ма ман-
дардың жұмыс өнімділігін арттыруға үлкен 
көмек.

Еуропадағы басты ерекшелік – заң-
ның күштілігі. Сапасыз жол біздегідей 
көз жұмбайлықпен қабылданбайды. Кіш-
кене кінәрат табылды ма, бітті, ол мер-
дігер кемшілікті қайта қалпына келтіреді. 
Кел тірмесе, келесі жолы құры лысқа жі-

бермейді. Жол салу ісінен аласта тыла-
ды. Жалпы, өз көзіммен көргенім, еуро-
палықтар тек сапаға ғана жұмыс істейді. 
Тағы бір қызық жайт, Польшада мерді гер-
лер жоба-сметалық құжатты өздері жасап, 
өздері жол салады. Дұрысы, мемлекет 
ұсын ған техникалық-эконо микалық негіз-
деме арқылы бірнеше мердігер өз жоба-
ларын ұсынып, конкурсқа түседі. Ал кон-
курстан өткен компания өзі дайындаған 
жо ба-сметалық құжат арқылы жол салып, 
өз ішіндегі лаборатория арқылы жолға 
қажетті материалды жиі зерттеп, сапасын 
қадағалайды. Өздері бақылауда ұстаған соң 
жол да сапасын жоғалтпайды. 

Менің түсінгенім, Еуропада жол салу-
шы компаниялар тендерге түспес бұрын он 
ойланады. Әр құжаттағы есептің түзулігіне 
жіті назар аударып барып, жол төсеуді 
бастайды. Ал құрылыста сәл нәрсе дұрыс 
болмаса, мемлекет дереу шара көреді.

– Ал бізде керісінше ғой...
– Мойындау керек, бізде жол құры-

лысымен кім көрінген айналысып кетті. 
Не техникасы, не маманы жоқ мердігер 
мекемелер арзан баға көрсетіп, жол салуға 
тендер ұтып алуға әуес. Әрі қарай бөлінген 
қаржының бір үлесін жырып, қосымша 
техникасы бар компанияны жалдайды. 
Әр тараптан жұлмаланған ақшаның оң-
басы белгілі. Сондықтан мемлекеттік 
тап сырыс заңдылығын қайта қарап, жол 
са лушы жеке компанияларға талапты кү-
шейту керек. Өйткені, солқылдақ заң са-
паға кепіл болмайды. Сонда ғана осы са-

лада тәжірибесі мол, білікті мамандары 
бар, заманауи техникасы жеткілікті компа-
ниялар жол салудан кенже қалмайды. 

Сондай-ақ сарапшылар жол құ ры-
лыс материалдарына тұрақты баға қою 
керектігін айтады. Бұған мен де қосы-
ламын. Қазір баға мың құбылып тұр. Әсі-
ресе, маусымдық кезде асфальт бағасы 
кө теріліп, битум тапшылығы пайда бола-
ды. Жанармай бағасы да осындай. Шал-
ғайдағы ауыл жолын салатын мердігер 
мұндай қымбат бағада біраз шығындалып 
қалатыны анық. Алыс ауылдарға асфальт 
тасудың өзі қып-қызыл шығын. Осындай 
қолдан жасалған қымбатшылық кесірінен 
мердігерлер жол салудан бас тартып жа-
тады. Өйткені, шығыны тендерден бөлінген 
қаржыдан асып кетіп тұр.

– Жол салу ісінде жиі айтылатын кем
шілік – маман аздығы. Сапалы құрылыс 
өз ісіне жетік кадрға байланысты. Бұл 
мәселеге сіздің ойыңыз?

– Жол құрылысында білікті маман 
тапшылығы өзекті мәселеге айналып отыр. 
Өзіңізге белгілі, жергілікті әкімдіктер – жол 
құрылысына тапсырыс беруші. Бірақ көп 
жағдайда олар жоба-сметалық құжатпен 
таныс емес немесе түсінбейді, содан жол 
салу кезінде көп қателік кетеді. Сондай-ақ, 
жол салғанда техникалық қадағалаушының 
талаптарын күшейтіп, үнемі құрылыс 
басында болуына ықпал жасау қажет. Көп 
жағдайда осындай мамандар болмауынан 
тапсырыс берушілер бюджет есебінен 
техникалық қадағалаушы жалдайды. Ал 

олар жол салына бастағанда не аяқталғанда 
бір рет қана төбе көрсетіп кетіп жүр. 

Өзім жастардың техникалық маман-
дық тарға қызығушылығын ояту қажет деп 
есептеймін. Бізде осы мәселені шешу үшін 
жұмыс жоқ емес. Жастарды жол саласында 
еңбек етуге шақыру үшін орталық тара-
пынан «2000 мектеп» жобасы қолға 
алын ды. Содан бері елдің әр өңіріндегі 
филиал мамандары білім ордаларында 
оқу шылармен кездесіп, жол саласы бо-
йынша кәсіби бағдар беруде. Жыл басынан 
бері жергілікті филиал мамандары Арал, 
Қа залы, Жалағаш, Сырдария аудан дары 
жә не Қызылорда қаласында 64 мек теп-
тің оқушыларымен онлайн жә не офлайн 
жүздесті. Мұндағы мақсат – біз дің ма-
мандыққа деген олардың қызы ғушылығын 
ояту. Мойындау керек, жалғыз зертханаға 
ғана емес, жол салушылардың өзі қазір 
түрлі техникалық мамандарға зәру. 

Бір жақсысы, мұндай насихаттың нә-
тижесі көңіл қуантарлықтай. Кейінгі уа-
қытта салаға қызығушы жастардың саны 
артқан. Екінші қуаныш, облыс орталы-
ғын дағы Исатай Әбдікәрімов атындағы 
аграрлық-техникалық колледжде былтыр 
алғаш рет «Автомобиль жолдары мен аэ-
родромдар құрылысы және пайдалану» ма-
мандығы ашылған еді. Былтыр 23 студент 
қабылданса, биыл бұл мамандықты игеру 
үшін 24 шәкірт оқу орнына түскен. 

Ресми дерекке сүйенсек, республика 
бойынша бұған 10 мыңнан астам маман 
жетіспейді. Ал қазіргі жол саласында жүр-
гендер көбі маман емес екенін ашық айту 
керек. Төселіп жатқан асфальт не басқа да 
материалдың жағдайы жіті зерттелмеген 
соң сапасы оңды бола ма? Кеше салған 
жолдың бүгін тозатынына тағы бір себеп 
осы. Жалпы жоғарыда айтып өткен жұ-
мыстардан соң жол құрылысы сала сы-
на қызыққан жігіттердің қатары аз бол са 
да көбейіп келеді. Бәлкім, нағыз қат ма-
мандыққа сұраныстың жоғары болаты нын 
олар да түсінген болар.

– Облыстық филиал мамандарының 
өзге де ісшараларда белсенді екенін 
естіген едік.

– «Жол активтерінің ұлттық сапа орта-
лығы» облыстық филиалында 18 қызметкер 
бар. Барлығы да өз ісіне жауапты мамандар. 
Қоғамдық жұмыс болсын, қайырымдылық 
шаралар болсын, қалмауға тырысамыз. 
Спортпен доспыз. Әсіресе, жігіттеріміз 
футболмен жиі айналысады. Жақында ғана 
жүлде алдық. 27-28 қазанда Шымкентте 
футболдан өткен турнирде оңтүстік өңір 
филиалдары арасында 9 команда қатысып, 
онда 3-орын алдық. Ал 17-18 қарашада 
Астана қаласындағы финалдық ойынға 16 
команда қатысқан еді. Біздің жігіттер мұнда 
да жүлделі үшінші орын иеленіп, үздіктер 
қатарынан көрінді. Әңгіме барысында 
айтылғандай, халыққа адал қызмет ету – 
филиал қызметкерлерінің басты мақсаты 
болып қала бермек.

– Әңгімеңізге рахмет.

Әңгімелескен 
Ержан ҚОЖАС,

«Сыр бойы»

Аталған мекеме 2019 
жылдың наурызында Үкімет 
қаулысымен құрылған. 
Негізгі міндеті – республика 
аумағында салынып жатқан 
немесе жөнделіп, жаңартудан 
өткен автожолдардың сапасын 
сараптау. Бір сөзбен айтқанда, 
жол құрылысына қажетті барлық 
зат құрамынан зертханалық 
сынама алып, салынған жолдың 
жарамды не жарамсызын 
анықтайды. Газет тілшісі 
орталық директорымен тілдесіп, 
аймақ жолдарының ахуалына 
қатысты әңгімелескен еді.

СҰХБАТ

Ерболат КӨШТАЕВ, «Жол активтерінің ұлттық сапа орталығы» 
облыстық филиалының директоры: 

СОЛҚЫЛДАҚ ЗАҢ 
САПАҒА КЕПІЛ БОЛМАЙДЫ

Баспана алуға арналған басқа 
да бағдарламалар бар екені белгілі. 
Дегенмен жұрт неліктен «7-20-
25»-ке үйірілді десеңіз, жауабы 
оңай, бар мәселе пайызының тө-
мендігінде. Мысалы, «Баспана 
Хит» ипотекалық бағдарламасы 
бо йынша жылдық мөлшерлеме 
10,75 пайызды құрайтын. Бірақ ол 
да көпке ұзамай 2021 жыл дың со-
ңын да аяқталып қалды. Бір нәр-
сені аңғарсаңыз, елдегі бас па наға 
қатысты бағдарламалардың «ғұ-
мыры» ұзақ болмаған. Алдағы жо-
ба да солардың кебін қайталауы 
мүм кін.

Шыны керек, шенділер «9-
20-25» бағдарламасын шығарар 
ал  дында көп ойланды. Әсіресе 
па  йыздық мөлшерлемесіне бас қа-
тыр ғаны білінді. Былтыр күз де 
Ин дустрия және инфрақұ ры лым-
дық даму министрі болып тұрған 

шағында Қайырбек Өскенбаев 
«7-20-25»-тің орнын басатын 
жаңа бағдарламаны қолға алып 
жатқанын айтқан. Сол кездегі ми-
нистрдің сөзінше, мемлекет ал-
дымен халықтың әлеуметтік осал 
тобының баспанамен қамтылғанын 
қалап, туындаған қиындыққа бай-
ланысты әр отбасына жеке мән 
бермек болатын. Әр отбасының 
цифрлық портреті құрылатын. Бір 
қызығы, осы кезде Өскенбаев жаңа 
бағдарламада жылдық мөлшер-
ле менің 7 пайыздан аспайтынын 
жеткізген, яғни, формасы «7-20-
25»-ке аумайтын. Бірақ кейіннен 
министрлік бұл тақырыпты дереу 
жапты. Ал осы жолы Үкімет басы 
жаңа бағдарламаның жылдық 
мөл  шерлемесі 9 пайызды құрай-
ты  нын айтып отыр. Демек, шен-
ділер кеңесе келе пайыздық мөл-
шерлемені өсіруге мәжбүр болды. 
Оларды да түсінуге тиіспіз, арзан 

несие халықты жарылқағанымен, 
нарыққа кері әсер етіп, тағы да 
бағаның өсуіне соқтыруы мүмкін. 
Қайтсек те мәселеге біржақты қа-
рамаған абзал.

Нарық үшін 
тиімсіз бағдарлама
Енді бұндай бағдарламалар неге 

көпке ұзамай жатқанын айтайық. 
Мұнда екі мәселе бар: біріншісі, 
бағдарламаға белгіленетін лимит. 
Мәселен, жаңа «9-20-25»-те бір 
жылға 150 млрд теңге қаралмақ. 
Әр баспананы орта есеппен 25 млн 
теңге деп алсаңыз, 6 мың несие 
бе руге ғана жетеді. Ал Үкімет 
әр баспананы 18,7 млн теңгемен 
есеп теген, көптеген өңірлерде бұл 
бағаға тұрғын үй табылады, бі-
рақ үш мегаполистегілер бұл ба-
ғаға қанағат етпейді.  Сондықтан 
позитивті болжамды кері ысы-
рамыз. Содан соң кезекте тұр-
ған дар дәл алдыңғысындай дау 
шы  ғаратыны анық. Басқа ипоте-
ка ларға жүгінер болса, пайыз жо-
ғары. Екінші мәселе, пайыз дық 
мөлшерлеме. Жалпы, жеңіл де-
тілген ипотекаға келгенде қар жы 
мамандарының көбі жақсы көз-
қарас танытпайды. Себебі мұн дай-
да елдің экономикалық ахуалын да 
ойлаған абзал. Қазір пайдасы бар 
секілді боп көрінгенімен, түбінде 
экономикаға орасан зиян алып 
келеді. Пайыздық ставка 15 пайыз 
шамасында тұрған кезде 9 пайызбен 
несие беруге болмайтыны анық. 
Бұл – нонсенс, яғни нарықты кері 
сүйреу. Қазір мемлекеттік ипотека 
бүкіл ипотека нарығының 100 па-
йызын иеленіп тұр. Егер түрлі 
ипо текалық бағдарламалар тоқтар 
болса, үй бағасы қалыпқа түсер еді. 
Өйткені пайыздық мөлшерлемесі 
аз ипотека шыққаннан соң құрылыс 
саласында міндетті түрде баға өсе-
ді. Сайып келгенде, пайызы аз кө-
рінгенімен, баспана бағасы қым бат 
болып шығады.

Мамандардың сөзінше, жеңіл-
де тіл ген бағдарламаларды халық-
тың белгілі бір санаты, мәселен, 

көпбалалы отбасылар, жалғыз бас-
ты аналар, мүгедектігі бар адам -
дар, мүгедектігі бар бала тәр бие-
леп отырған отбасылар үшін ғана 
қал  дырған оңтайлы. Дегенмен 
жо  ғарыда айтылған пікірге қарсы 
та рап та бар, экономист Бауыр-
жан Ысқақов Қазақстанның жағда-
йында жеңілдетілген ипотекалар 
міндетті түрде болуы тиіс екенін 
алға тартады.

– Қараңыз, қазір бізге басқалай 
балама болатын нұсқа жоқ. Егер 
жеңілдетілген ипотекаларды жоя-
тын болсақ, баспана бағасы ха-
лыққа қолжетімді болуы керек. 
Бірақ тәжірибе көрсеткендей, біз-
де еш құрылыс компаниясы тұр-
ғын үйлерін нарықтағыдан 10-15 
пайызға арзан етіп сата ал май ды. 
Олардың өз уәжі бар: құ рылыс 
ма те риалдарының 65-70 па йызы 
шет елден келеді. АҚШ дол ла ры-
мен немесе рубльмен алып, тең-
гемен сату тиімсіз. Ал тұр ғын үй 
құнын қолдан түсірсек, қан ша-
ма компаниялардың банкрот бо-
луына септесеміз. Сол себепті 
мем лекет нарыққа тиімді әсерін 
тигізу үшін жеңілдетілген несие-
лер беруі керек. Егер бұндай бағ-
дарламалар жойылса, көптеген 
са ланың құлдырауына жол ашып 
аламыз. Компаниялар 35-40 пайыз 
потенциялынан айырылады. Тү-
бін де құрылыс материалдарын өн-
діретін кәсіпорындардың жұмы сы 
шектелуі мүмкін. Қазіргі басты 
мақсат – құрылыс материал дары-
ның кем дегенде 70 пайызын отан-
дық өндіріспен өтеу. Сол кезде ғана 
бағаның өсуі тоқтар еді, – дейді ол.

Қалай десек те, сарапшылар 
алдағы 10 жылда халықтың тұр-
ғын үйге сұранысы 15-20 есеге 
де йін өсетінін болжап жүр. Ал сұ-
раныс бар жерде баға да өсетін 
нарық заңдылығы бар, яғни, ал-
дағы уақытта баспана құны арзан-
дамайды. Азаматтардың басым 
бө лігі тұрғын үйді ипотекасыз, 
қолма-қол ала алмасы тағы анық. 
Сондықтан аз да болса осы олқы-
лықтың орнын «9-20-25» тәрізді 
бағдарламалармен тол тыруға мәж-
бүрміз. 

«9-20-25»: 
БАСПАНАСЫЗДАРДЫҢ БАЗЫНАСЫН АЗАЙТА МА?

1-бет

Форумға облыс әкімі аппара-
ты басшысының орынбасары Ер-
лан Бәкіров, ҚР Сыбайлас жем-
қорлыққа қарсы іс-қимыл агенттігі 
облыс бойынша департаменті бас-
шысының бірінші орынбасары 
Асылхан Ашиков қатысты.

Сыбайлас жемқорлыққа қар-
сы іс-қимыл жұмыстары мен құ-
қықтық қоғамды қалыптас тыруға 
үлес қосқан бірқатар азамат об-
лыс әкімінің алғыс хатымен ма-
рапатталды. 

Халықтың құқықтық сауатты-
лығын, ақпараттық түсіндіру жұ-
мысының қарқыны мен сапасын 
арттырудың маңызы зор. Осы 
мақсатта ұйымдастырылған «Сы-
байлас жемқорлыққа қарсы сана 
қалыптастыру жолдары» тақы-
ры бындағы мақала бай қауының 
үздіктері марапатталды.

Байқау қорытындысымен 
«Қай сар» футбол клубының бас-
пасөз хатшысы Ерасыл Шәрібек 

ІІІ орынға лайық деп танылды. 
Жүлделі ІІ орын Сырдария ау-
дандық «Тіршілік тынысы» га зе-
тінің бас редакторы Ақтөре Иб-
рагимұлына табысталды. І орын 
Шиелі аудандық «Өскен өңір» 
га зетінің штаттан тыс тілшісі 
Айнұр Назароваға бұйырса, бас 
жүлде және 400 мың теңгенің 
сер тификаты Жаңақорған ауданы 
әкімінің баспасөз хатшысы Нұр-
бол Бәкіровке берілді.

– Сыбайлас жемқорлықпен 
күрес – бәрімізге міндет. Бұл індет 
мемлекетті ішінен жояды, же тіс-
тіктерді жоққа шыға рады. Әр-
бір қазақстандық болаша ғы ның 
жар қын болғанын қаласа, жем-
қорлықпен күрес бүкілха лықтық 
іс екенін сезінуі тиіс, – деді ҚР 
Сыбайлас жемқорлыққа қарсы іс-
қимыл агенттігі облыс бойынша 
департаменті басшысының бірін-
ші орынбасары А.Ашиков.

ЗАҢ ҮСТЕМДІГІ 
ЖӘНЕ 
ЖЕМҚОРЛЫҚСЫЗ 
ҚОҒАМ 

«Адалдық – ардың ісі» дейді халық даналығында. 
Мемлекет пен қоғам сыбайлас жемқорлыққа қарсы тұруы 

тиіс. Сонда ғана еліміздің өркендеген мемлекеттер 
қатарына қосылуына даңғыл жол ашылмақ. Жуырда 

«Әділетті Қазақстан: заң үстемдігі және жемқорлықсыз 
қоғам» тақырыбында А.Тоқмағамбетов атындағы қалалық 

мәдениет үйінде облыстық форум өтті. 

Тұрар БЕКМЫРЗАЕВ,
«Сыр бойы»Sb

Халқымыздың адами құндылықтарын бала кезінен бойына 
сіңірген, қазақтың бүгіні мен ертеңіне өзін жауапты 

сезінген, қоғамды ілгерілететін игіліктерге белсене қатысқан 
және елге қызмет еткен, ары таза, рухы биік аға ұрпақтың 
өмір жолын жастарға үлгі етуді міндет әрі парыз деп білемін. 
Адамзаттың даму тұрғысынан алғанда қазіргі уақыт осы кезге 
дейінгі интеллектуалдық, ғылыми-технологиялық жетістіктің 
шыңы болса, бүгінгі ардагерлер сол материалдық және рухани 
байлықты жасаушы, елді өркениетке жеткізуші екеніне дау жоқ. 
Осындай азаматтардың бірі, кезінде Сырдария ауданындағы 
СССР-дің 50 жылдығы, 1 Май кеңшарларының директоры, 
Жаңақорған ауданының әкімі, облыстық табиғи ресурстар және 
табиғат пайдалануды реттеу басқармасының бастығы, облыс 
әкімінің кеңесшісі қызметтерін абыройлы атқарған Әнуарбек 
Қалтаев 75 жасқа толып отыр.

Жемісті жылдар

Қандай да болмасын тұлғаны қалыптас
тыратын қанмен берілетін қасиет, табиғи
тарихи болмысы, салтдәстүр құдіреті мен 
мәдениет сабақтастығы және білімбі лік
тілік. Әнуарбек ағамыз 1948 жылдың 3 
жел тоқсанында Жаңақорған ауданындағы 
Ынтымақ ауылында дүниеге келген. 1966 
жылы Қызылорда қаласындағы Ю.Гагарин 
атындағы мектепинтернатты күміс медаль
мен бітірген албырт жас еңбек жолын «Бір
лік» қаракөл қой совхозында жәрдемші 
шо пан болып бастайды. Осы жайдың өзі 
оның болашағына айтарлықтай әсер еткен 
сияқты. Әкесі Қалтай совхозда шопан 
болатын, Әнуар да төрт түліктің жайын 
бала кезінен білетін. Енді оған тәжірибе 
мен жауапкершілік қосылды. Келесі жылы 
Ал маты қаласындағы зоотехникалықмал
дәрігерлік институтқа оқуға түсіп, оқу 
орнын ғалымзоотехник мамандығы бо
йын ша үздік бітіреді. Жоғары білімді ма
ман ретіндегі еңбек жолын Қызылорда 
қа ра көл қой шаруашылығы тәжірибе стан
ция сында ғылыми қызметкер болып бас
тай ды.

Ол 19741986 жылдары жоғарыда атал
ған қаракөл қой шаруашылығы тәжірибе 
станциясы мен Амангелді атындағы экс
периментальді қой совхозында ғалымхат
шы, директордың ғылыми жұмыстар жө
ніндегі орынбасары қызметінде қаракөл 
қой шаруашылығын дамытуға ерекше үлес 
қосқан. Басшылық жасаған қой тұқымын 
асылдандыру жұмыстарының нәтижесінде 
Сырдария ауданының Амангелді, Қазалы 
ауданының Қазақстанның 40 жылдығы, 
Арал ауданының Арал қой совхоздары 
асылтұқымды қой өсіретін шаруашылық
тар санатына өтіп, ауыл шаруашылығын 
дамытуда, ел экономикасын көтеруде ма
ңызды роль атқарды.

Адам өмірдің заңдылығын, өзінің фи
зиологиясын білуі керек. Қоғамдағы және 
айналасындағы оқиғаларды саралай отырып 
өзін басқара алса, бар күшжігері мен білім
біліктілігін өзі білетін және қанағат алатын 
іске бағыттаса, сөзсіз нәтижеге жетеді. 1986 
жылдың қазан айында Әнуарбек Қалтаевты 
Сырдария ауданындағы СССРдің 50 жыл
дығы атындағы совхозға директор етіп 
тағайындайды. Әнекең шаруашылықты 
бас қарған 6 жылда совхоздың экономикасы 
дамып, тұрғындардың әлеуметтік жағдайы 
едәуір жақсарды. Қой тұқымын асыл дан
дыру жұмыстары жақсарып, сұр қаракөл 
қойын өсіру қолға алынды. Сондайақ 
асыл тұқымды ірі қара, түйе түлігі әкелініп, 
шөлейтті аймаққа жерсіндірілді. Ол кең
сенің адамы емес, бюрократтықтан таза, 
шаруашылықтың сан салалы жұмысының 
басында өзі жүрді. Малдың жемшөп ба

засын нығайту үшін 500 гектар жерді ин
же нерлік жүйеге келтіріп, бір мезгілде 2,5 
мың бас қойды бордақылайтын ке шен
ді іске қосты. Әрине, бұл жұмыста көп
теген адамның еңбегі бар еді, бірақ «мың 
қосшыға бір басшы» болатыны да шын дық. 
Басқарушы үшін бастамашы болу аз, сол 
істі аяғына дейін апарып, нәтижеге жеткізу 
керек. Совхоз алғашқылардың бірі болып 
ішкі шаруашылық есеппен жұмыс жасауға 
көшірілді. 

Облыстық партия комитетінің бірінші 
хатшысы болған Еркін Әуелбековтің қо
ғамшылдығын, қайраткерлігін кезінде жа
саған жұмыстары көрсетіп, Сыр елі әлі 
күнге соның игілігін көруде. Еркін Нұр
жанұлы басшы кадрларға талап қойды, 
бұл ретте ол кісі адам танитын, маманды 
бағалайтын. 1988 жылдың қазан айында 
шаруашылықтың жұмыстарымен танысуға 
және совхоз бастауыш партия ұйымының 
есеп берусайлау жиналысына қатысуға 
СССРдің 50 жылдығы атындағы совхозға 
келді. Таңертеңгі сағат 9дан кешкі 5ке 
дейін бірінші хатшы шаруашылықты тү
гел аралады. Мал бордақылау алаңы ның, 
жемшөп дайындау цехының, авто га
раж дың жұмысымен танысып, МТМді 
ара лап, ондағы инженертехник қыз мет 
керлерге төленетін еңбекақы жайлы біл
ді. Шаруа  шылықтың орталық қырма
нын  да дән жүгері дайындап жатқан 
жұ  мыс шылармен әңгімелесті. Сол жылы 
сов  хоз жүгері дақылынан мол өнім алған 

бо латын. Е.Әуелбеков ауылдағы арнайы 
ашыл ған азықтүлік дүкенін көріп, өнім
дердің бағасына назар аударды. Мектеп, 
балабақша, амбулаторияда болып, он да
ғы қызметкерлермен кездесті, жағдай ла
рын білді. Кешке мәдениет үйінде өт кен 
совхоз партия ұйымының есеп берусайлау 
жиналысында бірінші хатшы шаруа шы
лықта атқарып жатқан жұмыстарға оң ба
ға берді. Сол жылы облыстық партия ко
митетінің конференциясында Әнуарбек 
Қалтаев облыстық партия комитетінің мү
ше лігіне кандидат болып сайланды.

Қалтаевтың директор кезінде қазір Бес
арық деп аталатын осы ауылдың адамдары 
картоп пен көкөніс, бақша дақылдарын 
өсіруге маманданса, күні бүгінге дейін 
халық соның жемісін жеп отыр. Ол ауыл
дың көркейіпкөгалдандырылуына, мәде
ниетіне, адамдардың тұрмысының жақса
руына аса мән берді. Сол кезде совхозда 
жыл сайын 2025 үй пайдалануға берілетін. 
Қаржы үнемдеу мақсатында құрылыс мате
риалдары өздерінде дайындалды, жылына 
1 млн дана кірпіш дайындайтын агрегат 
іс ке қосылды. Директордың жұмыскерлігі 
мен жанжақтылығын ауыл адамдары әлі 
күнге дейін айтады.

«Жақсы адам ғана жақсы басшы бола 
алады» деген екен Жүсіп Баласағұни. Аға
мызда тектілік, тәрбиелілік, тазалық, кісілік 
қасиеттер бар. Елдің қамын ойлайтын адам
ға қулық керексіз, ақылдың өзі аздық етеді, 
оған үлкен жүрек керек. Жаңа істерге, өз

герістерге қорықпай бара алатын басшы 
ғана елді көгертеді.

1992 жылы Әнуарбек Қалтаев 1 Май 
совхозына директор болып тағайындалды. 
Бұл облыстағы ірі мал шаруашылығы еді, 
48 мың бас аналық қой болды, жыл аяғында 
тоқтыны қосқанда қой саны 100 000 басқа 
дейін жететін. Мыңғырған малға Сарысу 
бойы тарлық етіп, сол кездегі Жезқазған 
облысының жерін де жайлайтын. Ағамыз 
осы шаруашылықты 1995 жылдың қазан 
айына дейін басқарып, уақыт, заман тала
бына орай совхозды өндірістік коопера тив
ке айналдырды.

Адам үшін ең басты нәрсе – қай жер
де болмасын аянбай еңбек ету, елге пай
даңды тигізу, мәнді де мағыналы өмір 
сүру. Әнуар Қалтаев 19951997 жылдары 
Сыр дария ауданы ауыл шаруашылығы 
басқармасының бастығы, аудан әкімінің 
орынбасары, ал аудан тарқап, бірқатар елді 
мекен Қызылорда қаласына қосылғанда 
қалалық әкімшіліктің ауыл шаруашылығы 
бөлімінің бастығы болды.

Бір ерекшелігі қай кезде де қызмет, атақ 
іздемеді, қызметке бұл кісінің өзі таңдалды, 
абырой да жұмысына қарай берілді. 2006
2008 жылдары жергілікті депутаттардың 
таңдауымен Жаңақорған ауданының әкімі, 
20082011 жылдары облыстық табиғи ре
сурстар және табиғат пайдалануды рет
теу басқармасының бастығы, облыс әкі
мі нің кеңесшісі, Қызылорда орман және 
жануарлар дүниесін қорғау жөніндегі 

мем лекеттік мекеменің директоры болды. 
2011 жылы құрметті еңбек демалысына 
шыққаннан кейін де 4 жылға жақын уақыт 
«Байқоңыр» әлеумет кәсіпкерлік кор
порациясында ке ңесшілік қызмет атқарды.

Жұбайы Айман Әбдіхалыққызының ма
мандығы бухгалтерэкономист, Сырдария 
ауданының үш шаруашылығында және 
Қы зылорда қаласындағы өнер мекте бін
де бас бухгалтер болып қызмет еткен. 
Ер лізайыптылар 2 ұл, 3 қыз тәр бие леп 
өсірді. Үлкені Ғалымжан құқық қор ғау 
органдарында қызмет еткен, қазір «Қа
зақстандық ұлттық ипотека лық ком  па
ниясы» АҚда басқарма төраға сының 
орын  басары, қызы Сәуле – Қожа Ахмет 
Яс сауи атындағы Халықаралық қазақтү
рік университеті экономика кафед ра сының 
доценті, Ақмарал – Қызыл орда қалалық 
әкімдігінде бас маман бол са, Салтанат – об
лыстық әділет депар тамен тінде бас ма ман, 
ұлы Абай «Пет ро КазахстанҚұмкөл Ре сор
сиз» компа ниясында жетекші ин  же  нер бо
лып қызмет етеді.

Әнекеңнің көп жылғы еңбегі баға лау
сыз қалған жоқ, мақтау, марапаттау да 
же терлік. Облыстың әлеуметтікэконо
ми калық дамуына қосқан үлесіне орай 
«Ерен еңбегі үшін», Қазақстан Респуб
лика сы тәуелсіздігінің 10, 20, 25 жылдық 
мере келік медальдарымен марапатталды. 
Жаңақорған, Сырдария аудандарының Құр
метті азаматы. Біз үшін ең бастысы – аға
мыздың елге сіңірген еңбегі мен ұлағатты 
ұрпақ өсіргені және елдің құрметі. Әнекең 
әлі тұғырдан түскен жоқ, сол бойын тіптік 
ұстаған, қажырлы да қайратты, сабырлы да 
салмақты қалпында. Облыстық ардагерлер 
кеңесінің алқа мүшесі ретінде қоғамдық 
істерге белсене араласады. 

Орыстың ұлы жазушысы Л.Толстой 
«...жүрегіңде оянған алғашқы ізгілікке, 
алғашқы кіршіксіз бұлақ бастауына, сол 
тұстағы өзіңе сен» деген екен. Әнуарбек 
Қал тайұлының сол бұлақ бастауы өзі өмірге 
келіп, балалық шағы өткен Қаратаудың 
Құланшы өзені, жүрегіндегі ізгілік ұлттық 
салтдәстүрден нәр алған адамгершілік 
деп білемін. Бұл кісі қандай қызметте де 
қарапайым, кішіпейіл қалпынан бір ай
ныған емес. Қай кезде де өзіне сенді, өмір 
бойы ізденді. Қиындықтан қашпады, соны 
соқпақпен жүрді. Осы жол ағамызды мақ
сатмұратына жеткізді. Жалпы табиғаты 
мен тәрбиелігі тең түскен адамды нағыз 
азамат дейміз.

Серік ДҮЙСЕНБАЕВ,
облыстық ардагерлер кеңесінің 

төрағасы «Құрмет» орденінің иегері, 
Шиелі ауданының, Қызылорда 
қаласының Құрметті азаматы

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе: 

70-00-52  телефон ы арқылы байланысуға 
болады. 

E-maіl: smjarnama@mail.ru

2024 жылғы 1-тоқсанға арналған Қызылорда облысының Әділет 
департаменті басшысының және департамент басшысы орынбасарының 

жеке тұлғаларды және заңды тұлғалардың өкілдерін қабылдау кестесі

Мемлекеттік 
органның атауы

Жеке қабылдауды 
жүргізетін адамның 

Т.А.Ә
Лауазымы Азаматтарды қабылдау 

күні мен уақыты
Мемлекеттік органның 

орналасқан жері
Байланыс 
телефоны

Қызылорда 
облысының Әділет 

департаменті

Бакишева Ирина 
Джумабаевна

Департамент 
басшысы

сәрсенбі, жұма күндері
сағат 15.00ден – 

18.00ге дейін

Қызылорда қаласы, 
Абай даңғылы, 52

1 қабат

тел: 8 /7242/ 
231051

     231009

Оразгелді Ұзақбай
Департамент 
басшысының 
орынбасары

күнделікті 
сағат 09.00ден – 

18.00ге дейін

Қызылорда қаласы, 
Абай даңғылы, 52

1 қабат

тел: 8 /7242/ 
231050

Ескертпе: Алыс қалалардан, аудандардан келген азаматтар күнделікті сағат 9.00ден 18.00ге дейін қабылданады.
Қызылорда облысының Әділет департаментінің сенім телефоны 8 /7242/ 231009.

«Мемлекеттік аудит және қаржы
лық бақылау туралы» Қазақстан Рес
публикасының Заңына сәйкес ішкі 
мемлекеттік аудит жөніндегі уәкілетті 
органның құзыреті – қаржылық есеп
тілік аудиті, сәйкестік аудиті, ка ме
ралдық бақылауды жүзеге асыру, іш кі 
аудит қызметтеріне әдіснамалық жә
не консультациялық көмек көрсету. 
Органның құзыреті «Мемлекеттiк са
тып алу туралы» Қазақстан Респуб
ликасының Заңында да айқындалған, 
яғни мемлекеттік сатып алудың не гізгі 
қағидаттардың бірі – сыбайлас жем
қорлық көріністеріне жол бермеу.

Сыбайлас жемқорлық тәуекелдерін 
анықтау үшін негізгі ақпарат көздері 
– нормативтікқұқықтық актілер. Ішкі 
мемлекеттік аудит жөніндегі уәкілетті 
органның аумақтық бөлімшесі тұрақ
ты түрде жоғарыда аталған заңна
ма лық актілердегі олқылықтарды 
жою ға ұсыныстар енгізеді. Мұндай 
ол қы лықтарды азайту немесе жою сы
байлас жемқорлық тәуекелдерін жоюға 
септігін тигізеді деп санаймыз.

Қаржы министрінің бұйрығымен 
бекітілген электрондық мемлекеттік 
ау  дит жүргізу қағидаларында элект
рон  дық мемлекеттік аудит жүргізу 
тәр тібі айқындалған. Алайда, бүгінгі 
күні электрондық ішкі мемлекеттік 
аудитпен қамту дең гейі төмен. Өз 
кезегінде, тексерілетін объектілерді 
электрондық аудитпен қам ту деңгейін 
барынша арттыру осы саладағы сы
байлас жемқорлыққа әке летін фак
торларды жою арқылы мем лекеттік 
аудит объектілеріне түсетін жүктемені 
азайтады.

Сонымен қатар, мемлекеттік ау
дит тің бизнес процестерін автомат
тандыру, яғни мемлекеттік аудит жү
йелері мен қазынашылық органдарын 
интеграциялау, мемлекеттік ауди тор
ға аудит объектісінен бюджет қа ра

жатының жұмсалуы бойынша кедер
гісіз ақпарат алу оны сапалы бағалауға 
мүмкіндік береді, бұл да сыбайлас 
жем  қорлық тәуекелдерін жоюға ық
палын тигізеді.

Мемлекеттік сатып алуға айтар
лық тай қаржы ресурстары бағыттал
ғанын ескерсек, олардың нысаналы 
және тиімді пайдалануы өте маңыз
ды. Бұл саладағы сыбайлас жемқор
лыққа қарсы ісқимылға бағытталған 
заңнамалардың толық жетілмегені, 
оған енгізілген өзгерістер мен толық
ты руларға қарамастан жүйе нің ұйым
дастырушылары мен субъек тілері, яғ
ни қатысушылар оны айналып өтетін 
олқылықтар әлі де табылып отыр. 
Осы ған байланысты 2015 жылдан бе рі 
камералдық бақылау енгізу жемқорлық 
тәуе кел дерін едәуір азайтты. Әрине, 
заң нама нормаларын дұрыс қолдану 
қыз мет керлердің құзыреттілігі мен 
адал дығына байланысты.

«Қазақстан Республикасының мем
лекеттік қызмет туралы» Заң нормала
ры мемлекеттік қызметтің мансаптық 
моделіне көшуді қамтамасыз етті, 
ашық конкурстық іріктеу құзыреттілік 
негізінде ілгерілету тетіктері арқылы 
меритократия қағидалары енгізілді. 
Осыған байланысты департаментте 
мем лекеттік қызметтің мансаптық өсу 
моделі қолданылуда. Мәселен, биыл 
ғана осы модельдің талаптарына сәй
кес тағайындау департамент қыз мет
керлерінің ішінде департамент бас
шы сының орынбасары, қаржылық 
есеп тілік аудиті, камералдық бақылау 
бө лім дерінің басшылары, бас маман
дары лауазымдарына ауысты.

Бақылау функциялары сыбайлас 
жемқорлық деңгейі жоғары санатқа 
жатады. Жоғарыда аталғандарды ес
кере отырып, фактілерді ұжымдық 
тал қылау, сондайақ алдағы уақытта 
болдырмау жөнінде шара лар қабылдау 

– қызметкерлер ара сында жемқорлық
қа төзбеушілікті қалып тас тыру кезінде 
пәрменді шаралардың бірі.

Басшылықтың сыбайлас жемқор
лыққа қарымқатынасы – ұжымның да 
қарымқатынасының негізі, мәдениет 
пен этикалық құндылықтарды айқын
дайды. Қолданыстағы мемлекеттік 
қыз метшілердің Әдеп кодексіне сәй
кес департаментте Әдеп жөніндегі ке
ңес жұмыс жасайды, ол да ұжым қыз
меткерлері арасында жемқорлыққа 
қарсы мінезқұлық пен мәдениетті қа
лыптастыруға ықпал етеді.

Жалпыға бірдей декларациялау 
ая сында қызметкерлер өз кірістері ту
ралы мәліметтерді уақытылы ұсынуда.

«Мемлекеттік аудит және қаржы
лық бақылау туралы» Қазақстан Рес
публикасы Заңының талаптарына 
сәй кес аудитті аудитор сертификаты 
бар маман жүргізеді. Мемлекеттік 
аудитор жұмысының нәтижесі – ше
шім қабылдау, осы тұста оң шешім 
қабылдағаны үшін сыйақы алу, яғни 
сыбайлас жемқорлық тәуекелдері де 
жоққа шығарылмайды. Мемлекеттік 
аудиторлардың еңбек ақысы корпо
ративтік сектормен салыс тырғанда 
бәсекеге қабілетті болып қалмайтынын 
ескерсек, аудиторлардың еңбекақысын 
ұлғайту арқылы соны мен қатар, өте
луге жататын анық тал  ған бұзушы
лықтардың жоғары көр  сеткіштері 
үшін біржолғы сыйлық ақы лармен ма
териалдық ынталандыру қажет. Атал
ған шараларды қабылдау сыбайлас 
жемқорлық тәуекелдерін, сон дайақ 
кадр тұрақсыздығын жояды деп са
наймыз.

Сыбайлас жемқорлыққа қарсы кү
рестің нәтижелері айқын болып, қо
ғамның оны қабылдау деңгейі есеп 
бе ретін және транспарентті мем лекет 
деңгейіне жеткенге дейін сақ талуы 
тиіс екенін атап өткім келеді.

Е.КҮЗЕМБАЕВ,
ҚР Қаржы министрлігі ішкі 

мемлекеттік аудит 
департаментінің басшысы 

ЖЕМҚОРЛЫҚҚА 
ЖОЛ БЕРМЕУ МАҢЫЗДЫ
Әрбір мемлекеттік орган өз қыз метінің ерекшеліктеріне қарай 

сы бай лас жемқорлыққа қарсы күрес сая сатын жүргізеді.

«Сыр медиа» академия
сында өткен кездесуде дін 
саласындағы жүйелі түрде 
ат   қарылып жатқан істермен 
бірге, алдағы уақыт та қол ға 
алы нуы тиіс қажет ті жұ мыс
тар дың жайы тал қы ланды.

– Қазір тек журналистер 
емес, кез келген адам ақпарат 
таратады. Әлеуметтік желі бе
тіндегі пікір қайшылықтары 
осындай себептерден туындай
ды. Кейде ақпарат тарату шы
лар қаралым (рейтинг) кө бейту 
үшін дау туғызатын тақы рып
тарды қояды. Осындай жағ
дайда көпшілік мәселенің түп
төркініне бойламай, саланың 
жұмысына сын айтып жатады. 
Бұл жерде шынайы ақпарат 
тарату мен қаралым көбейтудің 
біраз айырмашылығы бар. Сон
дықтан желі бетіндегі кейбір 
жазбалар кәсіби журналистің 
дайындаған ақпаратындай бол
майды, – дейді ол.

Кездесу барысында аймақ 
журналистері, АНТ топ мүше
лері дін саласындағы көпті тол

ғандыратын күрделі сұрақ тар 
жөнінде ойпікір лерін ортаға 
салып, спикерге әлеу меттік 
же лідегі пікір қайшы лықтары, 
жасөспірімдердің дінге бетбұ
ры сындағы туындайтын мә
се лелер, сондайақ, еліміз бо
йын ша қазіргі діни ахуалдың 
дең гейіне қатысты сауалдар 
қо йып, жанжақты жауап бе
рілді. Бұдан бөлек, діни тақы
рыптарды ақпараттандыру ба
рысында сала мамандары мен 
журналистер тарапынан әрбір 
мәселенің байыбына барып, 
нақты деректермен дәлел ден
ген, сауатты, сапалы ма териал 
дайындаудың маңызды лығы 
ай тылды. 

Осы орайда облыстағы ді
ни ахуалдың тұрақты екенін 
айта кетейік. Бұл бағытта дін 
істері басқармасы діни экст
ремизм және терроризм про
филактикасы бойынша жалпы 
профилактика, оңалту жұ мыс
тары, интернеттегі қар сы на
сихаттық шаралар секілді үш 
бағытта жұмыс жасайды.

Жыл басынан бері түрлі 
форматтағы 1 751 ісшара өт кі
зіліп, 23 мыңға жуық адам қам
тылған. Қала және аудан әкім
діктері ақпараттықтүсіндіру 
то  бының қатысуымен 200ден 
астам  ісшара ұйымдас ты
рыл ған. Сондайақ, интер нет 
ке ңістігінде қала және аудан 
әкім діктерінің әлеумет тік желі
лердегі ресми парақша ларынан 
бөлек, дін мәселелерін зерттеу 
орталығының парақшалары 
жұ  мыс жасайды. Жастарды ру
ханитанымдық бағытта ақпа
раттандыру мақсатында дін 
мәселелерін зерттеу орталы
ғы нан биыл «Onai» подкаст 
жо басы, қазан айында «Shy
raq» каналында «БАҒА LIKE» 
бағдарламасы және «Кезекті 
сұхбат» рубрикасы іске қосыл
ды. Әлеуметтік желілерге жүр
гізілген мониторинг нәти же
сімен күмәнді деп таныл ған 
сіл темелер дінтану сарапта ма
сына жолданып, нақты қоры
тынды берілді. Әлеуметтік же
лілерде 1000ға жуық материал 
жарияланды. 

Дін мәселелерін зерттеу 
орталығы жанынан құ рыл ған 
ғылыми сарапшылық ке ңес тің 
жыл басынан бері 2 кездесуі 
өткізілді. Соны мен қа тар, 
діни бірлес тік тер клу бын да 
кездесу лер, спорт тық ойын дар 
ұйымдас ты рылды.

Айта кетейік, қазіргі уақыт
та облыста 7 конфессия өкіл
дері, олардың қатарында 182 
мешіт, 15 шіркеу бар.

Дін істері басқармасы сала бойынша ақпараттық 
түсіндірме жүргізу бағытындағы арнайы әлеуметтік 

жобасы аясында 28 қараша-1 желтоқсан күндері 
облыстағы ақпараттық-насихаттық топ мүшелері 
мен өңірлік БАҚ өкілдері арасында РААТ мүшесі, 

Л.Гумилов атындағы Еуразия ұлттық университеті 
дінтану кафедрасының меңгерушісі, философия 
ғылымдарының кандидаты Кеңшілік Тышханмен 

кездесу ұйымдастырды.

Ғазиза ӘБІЛДА,
«Сыр бойы»Sb

«Сыр медиа» ЖШС ұжымы, 
Қазақстан Журналистер одағының 
облыстық филиалы ардагержур на
лист Еру бай Қалдыбекке ұлы 

Мейрамбектің
қайтыс болуына байланысты қайғы
сына ортақтасып, көңіл айтады.

Арнайы бағдарламаларды жүзеге асыру ар
қылы мемлекет отандық өндірістің дамуын ынта
ландырады. Ол мемлекеттік бағдарла малардың 
операторы – «Даму» кәсіпкерлікті дамыту қо
ры» АҚ субсидия, кепілдік, сондайақ серіктес 
қар жы ұйымдары арқылы жеңілдікпен несиелеу 
құралдары арқылы қолдау көрсетеді.

Қор кәсіпкерлерге республикалық бюджеттен 
қаражаты есебінен қолдау көрсетеді. Қор қызметін 
бастаған күннен бастап бүгінге дейін бағдарлама 
таңдаудан бастап, жоба жүзеге асқанға дейінгі 
сүйемел көмек ТЕГІН. Қор менеджерлері қолдау 
сұрап келген әр кәсіпкерге әрекет ету жоспарын 
қадамқадаммен түсіндіреді.

Мемлекеттік бағдарламаларды жүзеге асыру 
басталғалы бері «Даму» Қоры бүкіл Қазақстан 
бо йынша жалпы несие сомасы 11,4 трлн теңге 
бо латын 197 мыңға жуық бизнесжобаға қол
дау көрсетті. Жобалар әртүрлі салаларды қамти
ды. Бұл – мемлекеттің экономиканың барлық 

бағыттары мен қызмет түрлеріне көңіл бөлетінін 
көр сетеді. Әсіресе отандық өнім шығарушылар, 
ITтех нология, аграрлық және ауыл шаруашы
лығы, медицина, білім беру саласына басымдық 
беріледі.

Қор өндірілетін өнімі мен қызметін сапалы 
деңгейге көтеруге қабілетті кәсіпкерлерге қолдау 
көрсетеді. Бұл – болашақта ол тауарлардың им
портты алмастырып, бәсекеге түсе алуына оң әсер 
етеді, тіпті экспортқа шығуына мүмкіндік береді.

Анықтама: мемлекеттік қолдауға өтінімді 
«Даму» Қоры онлайн ресурстар арқылы қабыл
дайды және ол қызмет тегін, қандай да бір сый
ақыны талап етпейді. 

«Даму» Қоры мемлекеттік қолдау бағдарла
малары жөнінде толық ақпарат алу үшін 1408 
нөміріне (коллорталыққа кез келген өңірден тегін 
қоңырау шалуға болады) немесе өз өңіріңіздегі 
Қор филиалына тікелей хабарласуды сұрайды.

«ДАМУ» ҚОРЫ – 
шағын және бизнесті қолдау операторы

«МАМАННАН 
КЕҢЕС» 
АЙДАРЫ 
Осы ретте, Мемлекет басшысы Қасым

Жомарт Тоқаевтың 2021 жылғы 26 ақпандағы 
Жарлығымен Қазақстан Республикасында 
мем лекетті басқаруды дамытудың 2030 жыл
ға дейінгі тұжырымдамасы бекітілген бола
тын.

Тұжырымдама азаматтардың мемлекет
пен өзара ісқимылын жақсартуды, страте
гиялық жоспарлаудың тиімділігін, мемле
кет тік қызметтің кадр құрамының сапасын, 
ква зимемлекеттік сектордың тиімділігін арт
тыруды, мемлекеттік аппаратты оңтайлан ды
руды және мемлекеттік қызметтер көрсетудің 
проактивті форматына көшуді көздейді.

Мемлекеттік саясат «Ең алдымен адам
дар» басты қағидатына бағынуға және ха
лықтың әлауқаты мен өмір сүру сапасына 
тигізетін әсеріне негізделіп іске асырылып 
келеді.

Мемлекеттік органдардың негізгі мақсаты 
мемлекет пен қоғам қатынасының төрешіл 
моделінен басқарудың проактивті, сервистік 
және азаматтардың сұраныстарына ден қой
ғыш нысанына көшу болуы қажет. Сол ар
қылы халық өзі үшін маңызды шешімдерді 
таңдауға мүмкіндік алады. Бұл өз кезегінде, 
халықтың мемлекетке деген сенімін артты
рады және адамға бағдарланған мемле кетті 
қалыптастырады.

Тұжырымдаманың мемлекеттік басқару
дың сервистік және адамға бағдарланған мо
делін құруды көздейтін мақсаттарына қол 
жеткізудегі міндеттерінің бірі – клиентке бағ
дарланған және ашық мемлекеттік аппаратты 
қалыптастыру.

Осы ретте клиентке бағдарланған және 
ашық мемлекеттік аппаратты қалыптас тыру
дағы мемлекеттік басқарудың жаңа моделі – 
тиімді, әділ, ашық, қоғамның сұраныстарына 
жедел ден қоятын, «Халық үніне құлақ аса
тын мемлекет» қағидаты бойынша жұмыс 
істейтін мемлекеттік аппарат.

Бұл үшін белсенді тыңдау құралдарын 
кеңейту, қолданыстағы құралдарды жетілдіру 
және жаңа құралдарды енгізу арқылы халық
пен өзара ісқимылдың дәстүрлі арналарын 
нығайту көзделеді.

Осы орайда мемлекеттік басқарудың жаңа 
моделі – «Ең алдымен адамдар» принципіне 
сәйкес азаматтар мен олардың игілігі бас ты 
құндылық болып табылғандықтан, депар та
мент бастамасымен «Маманнан кеңес» ай
дары құрылғанын атап өткен жөн.

«Маманнан кеңес» айдарының мақсаты 
– қызметті алушылардың мемлекеттік көр
сетілетін қызметтер бойынша кеңес алуы үшін 
мемлекеттік органдардың кеңсесіне жүгінбей, 
байланыс нөмірлеріне қоңырау шалмайақ, 
мемлекеттік органдардың ресми сайттары 
мен әлеуметтік желідегі парақшаларында ор
наластырылған бейнеролик арқылы тиісті ақ
парат алу.

Бейнероликтерді БАҚта және әлеуметтік 
желілерде орналастыру кезінде баяндау тілі 
мен стилі қарапайым, қысқа және азаматтарға 
түсінікті болуға тиіс.

Департамент бастамасымен биылғы та
мыз айында құрылған «Маманнан кеңес» 
ай дарына ҚР Қаржы министрлігі Мем
ле  кеттік кірістер комитетінің  облыс бо
йын ша мемлекеттік кірістер департаменті, 
«Аза маттарға Арналған Үкімет» МК КЕАҚ 
облыстық филиалы, облыстық жұмыс пен 
қамтуды үйлестіру және әлеуметтік бағдар
ламалар, денсаулық сақтау басқармалары, 
Арал, және Қазалы аудандары әкімінің аппа
ратына қарасты бөлімдер арқылы көрсетілетін 
өзекті, аса сұранысқа ие мемлекеттік қыз
меттер туралы сала мамандары бейнероликтер 
әзір леп, мемлекеттік органдардың және де 
пар таменттің әлеуметтік желілердегі парақ
шаларында жария ланды.

Алдағы уақытта облыс көлемінде  көрсе
тілетін барлық мемлекеттік қызмет бойынша 
тиісті сала мамандары «Маманнан кеңес» ай
дары үшін бейнероликтер әзірлеп, апта сайын 
жарияланатын болады.

Осындай бастамашыл ісшара арқылы 
мемлекеттік органдардың халықпен өзара іс
қимыл жасауы жеңілдей түспек.

З.АРЫНОВА,
 ҚР Мемлекеттік қызмет істері 

агенттігінің облыс бойынша 
департаменті мемлекеттік қызметтер 

басқармасының бас маманы

Мемлекет пен халықтың өзара 
іс-қимылының әкімшілік-бақылау 

нысанына негізделген мемлекеттік 
басқарудың моделі халықтың 

биліктен күткеніне толық сәйкес 
келмеді. Нәтижесінде азаматтар 

мен олардың әл-ауқаты басты 
құндылықтар болып табылатын 

мемлекеттік басқарудың сервистік 
және адамға бағдарланған моделін 
қалыптастыру қажеттілігі туындады.

Аудан әкімі Серік Сермағам
бетов бірқатар спортшыларды 
қабылдады.

Олардың ішінде Өзбекстан 
Республикасы Хиуа қаласында 
гір көтеру және Грузия мем ле 
кетінің астанасы Тбилиси қа
ласында әмбебап жекпежектен 
өткен Әлем біріншілік терінің 
жүлдегерлері мен Алматыда 
шах маттан 14 жасқа дейінгі 
жас  өспірімдер арасындағы жа
рыстың жеңімпаздары болды. 

– Айтулы мемлекеттердің 
спортшылары бақ сынасқан бә
се  келерде аралдықтардың топ 
жа руы – қуанышты жаңалық. 
Спорт шыларымыздың үздіксіз 
жаттығып, жарысқа жауап ты
лық пен қарауы және жаттықты
рушылардың дайындығы 
осын  дай зор жетістіктерге қол 
жет  кізіп отыр. Бұл жетістік те
ріңіз ауда нымыздың 95 жыл
дық мерейлі белесіне олжалы 
сый болды. Ал дағы уақытта да 
табандылық пен жоғары спорт
тық шеберліктеріңізді паш етіп, 

елімізді халықаралық сайыста 
лайықты көрсете беріңіздер, – 
деді.

Жалпы айта кетерлігі, гір кө
теру спортынан өткен чем пио
натта бес бірдей аралдық спорт
шы жеңіс тұғырынан көрінсе, 
әм бебап жекпежекте №19 Арал 
ауданының олимпиа да лық ре
зервтің мамандан дырыл ған ба
лаларжасөспірімдер мекте бінің 
спортшылары 6 алтын, 1 күміс 
жүлдемен оралды. Сондайақ 
№ 62 мектеплицейінің 7 сы нып 
оқушысы Ақылжан Ме йір  хан
ұлы жасөспірімдер ара сында 
шах маттан Қазақстан Рес пуб
ликасы кубогының І орын жүл
дегері болып, Әлем чем пио на
тына жолдама алды.

Аудан әкімімен кездесуде 
же ңімпаздар ерекше сәттер тура
лы ой бөлісті. Қолдау көрсеткен 
жанкүйерлерге алғыс айтты. 

Жұмабек ТАБЫНБАЕВ,
«Сыр бойы».
Арал ауданы

ЖАС СПОРТШЫЛАР 
жалындап тұр

Алғашқы спектакль 4 желтоқсан 
күні халыққа ұсынылады. Ол – Мұхтар 
Әуезовтің «Қарагөз» трагедиясы. Атақ  ты 
«Қарагөзді» әр ұрпақ өзінше зерделейді. 
Бүгінгі таныммен бұл – аталас жақындығы 
бар Қарагөз бен Сырымның ұлттық 
дәстүрге кереғар махаббат трагедиясы ғана 
емес, уақыт пен қоғам трагедиясы. Жан 
шырылын ешкім естімей Қарагөз ақыры 
өмірден баз кешеді... Әрқайсысының өз 
шындығы бар кейіпкерлер бәрі жеңіліс 
табады. Неге? Мұншалықты қасіретке 
жол бермеу мүмкін бе еді? Адамның жан 
дүниесіне терең үңілтетін қойылым өзекті 
өзге де күрделі сауалдарды алға тартады.

Ал ертеңіне ИранҒайыптың «Қорқыт
тың көрі» аңыздастаны сахналанбақ. 
Онда Қорқыт бабамыздың запырандай 
ащы аңызөміріне арнап қойылған 
сахналық түйсіктің бейнетұжырымын 
көресіз. Бұл қойылым – өркениеттің, 
мәдениеттің, өнердің, күйдің, қасиетті де 
киелі рухани ұғымның жаназареквиемі.

«Қорқыттың көрі» – діндер аста
суы... Қойылым оқиғасы Мұхаммед пай
ғамбар с.ғ.с. заманына жақын тұста Баят 
(Сырдария өзені) бойында өтеді. Адам
дарға дүниекезек екенін ұқтырады.

Одан соң, 6 желтоқсан күні Алек
сандр Володиннің «Қоштасқым кел мей
ді» драмасы көрерменге жол тартады. 
Көрнекті орыс драматургы А.Во ло
дин нің терең психологизмімен ерек
ше ле нетін пьесасына ажырасуға бел 
буған сегіз отбасының тағдыры арқау 
болады. Жасы, әлеуметтік мәртебесі, дү
ние танымы жағынан әртүрлі бірнеше 
шаңырақ иелері сан түрлі өмір драмасына 
ұшырап, күмәнкүдікке, тәкаппарлыққа 
бой алдырады. Бақытты кездесулер 
баян сыз қоштасуларға ұласқалы тұр. 
Неке лерін бұзуға сотқа келген оларды 
татуластырмаққа сот барын салады. 

Алайда өзімшіл ерлізайыптылар бірін
бірі тыңдаудан, түсінуден қалған...

Шарттылық белең алатын қойылымда 
әр кейіпкер әртүрлі танымын, жеке дүние
танымын алға тартады. Әрбір кейіпкер, 
яғни әрбір адам – жеке әлем, тек сол әлемге 
үңілу, оны түсіне, қажет болса кешіре 
білу – үлкен қасиет. Негізінен театрдың 
жас буыны қатысатын спектакль өмірдің 
осы бір қарапайым да күрделі пәлсапасы 
туралы ойларға жетелейді.

Абайдың қара сөздері желісімен жа
зылған «Қара» драмасы 7 желтоқсан күні 
сырбойылықтарды ғибратқа жетелемек. 
Спектакль пікірталас формасында қойыл
ған. Жалғыз кейіпкер – Абай және Абай
дың ойлары. Ол ойларға пішін дарытып, 

жан бүркетін отыз бес актер. Спектакль 
ақын ның кейінгі ұрпаққа айтып кеткен 
өсиетін бүгінгі заман тынысы, көкейкесті 
мәселелері аясында қарастыра отырып, 
ұлттық құндылықтарды, бейбітшілік пен 
келісімді дәріптейді.

Желтоқсанның 8 күні театр ұжымы 
өнер сапарын Т.Нұрмағанбетовтың «Бес 
бойдаққа бір той» комедиясымен қоры
тын дылайды. Көрнекті жазушыдрама
тургтің екі бөлімді музыкалық комедиясы 
араға бес жыл салып сахнаға қайта 
оралды.

Бес бойдақ – Қырманбай шал және 
оның ұлқыздары. Жер ортасынан ауғанда 
кемпірі дүние салған Қырманбайдың 
ұлдарының тұрмыстіршілігіне көңілі 

толмайды, сондықтан өз әулетінің 
ертеңіне алаңдаулы, ал ұлдары болса 
әкесін үйлендірмек болып әлек...

Бүгінгі күн мәселесін ұлттық 
дүниетаным тұрғысынан қарастыратын 
әзілге толы қойылымда әсем ән мен 
қазақы қалжыңдар жалпы атмосфераны 
жандандыра түседі.

Айта кетейік, Мұхтар Әуезов атын
дағы Қазақ Ұлттық драма театрының 
тарихи тамыры Сыр елінен нәр алады. 
Ол Қызылорда қаласында 1926 жылы 
13 қаңтарда М.Әуезовтің «ЕңлікКебек» 
пье сасымен және халық өнерпаздары 
қа тысқан үлкен концертпен алғаш рет 
шымыл дығын ашқан еді. 1929 жылы 
театр труппасы Алматыға қоныс аударды.

ТЕАТР

Айдар САЙЛАУОВ,
«Сыр бойы»Sb

М.Әуезов атындағы Қазақ Ұлттық драма театры 4-8 желтоқсан аралығында Қызылорда 
қаласына гастрольдік сапармен келеді. Қойылымдар Н.Бекежанов атындағы облыстық 

академиялық музыкалық драма театрында сахналанады. Өнер көшінің рухани керуенінде халық 
аңсап күтіп жүрген айтулы бес қойылым бар.

Әуезов 
театрының 
гастролі басталады


